
980 ZUHAITZ
Dagoeneko martxan da udaberrira arte 
luzatuko den hiriko zuhaitzen kimaketa 

kanpaina.  

Irunen 15.000 zuhaitz inguru daude eta, aurreikuspenen 
arabera, kanpaina honen bitartez  980 zuhaitz inausiko 

dira.

12 FUTBOL ZELAI
Ficobak 83.215 m² moketa aurreztu ditu 

pabilioietako zorua berritu zenetik.

Kalkuluen arabera, horren ondorioz, 3,99 tona CO2 
gutxiago isuri ditu atmosferara.

% 19KO 
HAZKUNDEA

Oiasso Museoko bisitak % 19 hazi dira 
2024an; 38.634 bisitarirekin itxi du urtea.

Museoak 38.634 bisitari izan zituen pasa den urtean, 
gehienak Gipuzkoatik etorritakoak.

5 DOKUMENTAL
DokuIrun zinema dokumentaleko 
programaren zortzigarren edizioa 

urtarrilean hasi eta apirilera arte luzatuko 
da.  

Guztira, 5 dokumental emango dira aurtengo edizioan, 
herritarrei areto komertzialetan normalean tokirik ez 

duten oraintsuko dokumentalak eskaintzeko.

36 ETXEBIZITZA
Irunvik Mendipen babes ofizialeko 36 
etxebizitzaren eraikuntza proiektua 

idazteko kontratua esleitu du.

Kontratuaren zenbatekoa 170.000 eurokoa da, BEZa barne.

MILIOI 1 EUROTIK 
GORA

Arizmendi Almirantea kalearen ingurua 
urbanizatzeko proiektua onartu da, 

Mendibil merkataritza guneko plazari 
jarraipena emateko.

Fase bakarrean egingo dira lanak promozio pribatu baten 
bidez, eta aurrekontua 1.077.966,14 euro da, BEZik gabe.

ELKARRIZKETA: CARLOS ZAPIRAIN IRUNGO 

BERTATIK BERTARA

BELAUNALDI ALDAKETA 
EGINEZ OSPATU DUTE OLA 

SAGARDOTEGIAN 25. URTEURRENA
Ola sagardotegian San Anton egunari begiratzen diote txotx irekiera ospatzeko data 
jartzeko. Aurten urtarrilaren 19an ospatu dute sagardo denboraldiari hasiera ematen 

dion ekitaldia. 2025ekoa ordea txotx irekiera berezia izan da, izan ere, sagardotegiaren 25. 
urteurrena ospatu dute, sagardotegiaren gidaritzan lekuko aldaketa gertatu delarik. 

Urteurrena aitzakia gisa hartuta, egun berezia antolatu dute 
Ola sagardotegian urteko sagardo berriari ongietorria egiteko. 
Ola sagardotegiko Eider Bengoetxeak azaldu duenez, “aurtengo 
antolakuntza izugarria izan da eta hilabeteetako lana dago 
honen atzean”. Eguna sagardotegiaren kanpoko aldean hasi 
zuten, frontoian eguerdiko 12:00etan gorputza berotzeko 
antolatutako Herri Kirolen emanaldiarekin. Lehia hasi aurretik 
Ola sagardotegiko Iñaki Bengoetxeak zera zuen, “kirolariek 
trontzarekin 25 mozketa egingo dituzte, urteurrena dela eta”. 
Kirolariak talde laranja eta urdinetan banatuta proba ugari 
egin zituzten, harri-jasotzea, aizkora eta trontza. Talde urdina 
gailendu zen arren, laguntasuna eta kiroltasuna nagusitu 
ziren giroan. Anjel Mari Peñagarikano eta Aitor Mendiluze 
bertsolariak ere aritu ziren lanean bertan, kirolarien ahaleginei 
hitzak jarriz. Jarraian, trikitixa eta pandero erritmoan, lehen 
txotxak eta  txorizoa sagardotan dastatzeko aukera izan zuten 
bertara hurbildu zirenek.

Lehen txotxa
Eguerdiko 14:00ak aldera berriz sagardotegiko ateak parez pare 
ireki ziren jankideei harrera egiteko. Zenbakitutako mahaien 
eta antolatzaileen irizpideak jarraituz, bakoitzak egokitutako 
eserlekua bete zuen, eguneko ekitaldi handiaz gozatzeko 
prest. Bitartean, deiadar eta txalaparta kolpetan eguneko 
protagonistek San Martzial izeneko kupelerako bidea egin zuten. 
Sagardotegi barruan urteurrenaren aitzakiaz instalatutako 

pantaila erraldoiari esker, 
kupelaren inguruan zutik 
pilatuta egon ordez, 
bertaratutakoek ekitaldia 
zuzen-zuzenean jarraitzeko 
aukera izan zuten egokitu 
zitzaien mahaitik. 

Iñaki Bengoetxea aitak eta 

Eider Bengoetxea alabak Xabier Martiarena Bengoetxearekin 
batera egin zuten sagardotegirako sarrera, izan ere, hura izan 
zen Ola Sagardotegiko 25. Txotx Irekiera egiteko pertsona 
hautatua. Urtero moduan omenduaren lorpenak errepasatzeko 
tartea aurkitu zuen aurkezle lanetan aritu zen Joxeja Zabalok, 
Martiarenak osabarekin batera segan lortutako garaipenak 
gogora ekarriz. Xabier Martiarenaren hitzetan, “iazko txotxaren 
amaieran jakin nuen ni izango nintzela aurtengo omendua, afaldu 
bitartean osabak esan zidanean”. Espero gabeko sorpresa handia 
izan zela gaineratu zuen. Ohiturekin jarraituz, Enekoitz Urtxegik 
agurra dantzatu zien eguneko protagonistak izan zirenei. 

Behin aurkezpenak eginda, kupela ireki eta urteko sagardo 
berria dastatzeko unea iritsi zen. Txorrota ireki zuen eskua 
ezberdina izan zen, orain arte Iñaki Bengoetxeak hartutako 
ardura, Eider Bengoetxearen eskuetan egon baitzen. Ekitaldia 
hasi aurretik Eider Bengoetxeak adierazi zuenez, “uste 
nuen egoera honetan urduriago egongo nintzela, baino 
nahiko lasai nago”. Xabier Martiarenak berriz, basoa eskuan 
hartuta, sagardoa jaso eta ahots goran mahaikideek hilabete 
luzez esperotako hitzak esan zituen azkenean: “Aurtengo 
Ola sagardotegiko sagardo berria”. Lehen tragoa txalo 
zaparradarekin ospatu zuten bertaratutakoek. Ohikoa den 
moduan, sagardotegian egindako omenaldia gogoratzeko 
egurrezko oroigarria eman zioten aitak eta alabak Xabierri. 

Giltzen lekukoa
2025eko txotx irekierak 
emandako une bereziak ez 
ziren bertan amaitu, Iñaki 
Bengoetxeak alabarentzako 
sorpresa baitzuen. Bere 

lehen txotx irekiera egin 
ostean, kutxa borobil batean 
bildutako oparia eman zion. 
Eiderrek kutxa ireki eta 
Sagardotegiko giltza sorta 
atera zuen bertatik. Keinu 
hunkigarriak txaloz bete zuen 
sagardotegiaren barnealdea 
berriro, Ola sagardotegiko 
gidaritzan belaunaldi aldaketa 

irudikatzen baitzuen. Iñaki Bengoetxeak azaldu zuenez, “beti 
pentsatu izan dut behar den garaian erretiratzen jakin behar 
dela, beraz, pixkanaka bazterreratzen joan nahi izan dut”. Eider, 
ordea, ez zen izan oparia jaso zuen bakarra, Xabier Martiarenak 
ere, jasotako omenaldiaz gain, eskertzeko oparia ere izan 
baitzuen. Eiderrek osabari sega garaiko argazkiak argazki marko 
batean sartuta oparitu zizkion. 

Bertsolari, trikitilari eta pandero joleek txotx irekiera ohiko bidera 
ekarri zuten berriro, jendeak lehen txotxak dastatzen zituen 
bitartean. Jankideak jada mahaian eserita zeudela aprobetxatuz, 
bakailao tortillak zerbitzatzen hasi ziren, eta gauzak horrela, 
musikak bazkariari utzi zion lekua mahai inguruan. 

Ohiturari eutsiz, arratsaldean musika eta bertsolari gehiago 
izan ziren. Hitzordu berezia borobiltzeko, pilotalekua 
dantzaleku bihurtu zen, erromeria berezia egin baitzen bertan. 
Mugimenduaren ondorioz gosetu zirenek izan zuten oraindik 
sabela gehiago betetzeko beste aukera bat, Biriatuko ikastolari 
laguntzeko taloak janez. Beraz, aurten ere Ola sagardotegiko 
txotx irekierari ez zitzaizkion ohiko osagaiak faltatu: emozioa 
eta sagardoa. 

“Beti pentsatu izan 
dut behar den garaian 

erretiratzen jakin behar 
dela, beraz, pixkanaka 

bazterreratzen joan nahi 
izan dut” 

Iñaki Bengoetxea, Ola 
sagardotegia

“Iazko txotxaren 
amaieran jakin nuen ni 

izango nintzela aurtengo 
omendua, afaldu 

bitartean osabak esan 
zidanean” 

Xabier Martiarena, 
2025eko Txotx Irekieran 

omendua

“Uste nuen egoera 
honetan urduriago 
egongo nintzela, baino 
nahiko lasai nago”
Eider Bengoetxea, Ola 
sagardotegia

https://olasagardotegia.eus/eu/
https://irunero.eus/olak-txotx-irekiera-berezia-ospatuko-du-igandean-sagardotegiaren-25-urteurrena-dela-eta/ 
https://irunero.eus/olak-txotx-irekiera-berezia-ospatuko-du-igandean-sagardotegiaren-25-urteurrena-dela-eta/
https://irunero.eus/ola-sagardotegiak-25-txotx-irekiera-egin-du-urteurren-berezia-ospatuz/ 

INAUTERIAK DANTZA PAUSUTAN, 
ERAIKI DANTZA TALDEAREN 

ESKUTIK 
Inauteriak erritu eta ohiturez beteriko garaia dira, urtetik urtera errepikatzen direnak. 

Irunen egiten diren inauteri ekintzen artean, mozorroak alde batera utzita, dantza dugu 
protagonista eztabaidaezina. Kalean Bai programara atxikitako Eraiki Dantza Taldea Irungo 

Inauterien barnean ekintzak antolatzen dituen talde horietako bat da, urtero data berezi 
hauek musika, kolore eta, nola ez, dantzaz janzteko. Zehazki, bi dira urtero Behobiako 

dantza taldeak antolatutako ekintzak: Inude eta Artzainen konpartsa eta Puxka Biltzea. 

Inudeak eta Artzainak 
Inauterien aurreko igande goizean Irun Belle Epoquera itzultzen 
da ordu batzuez. 1999. urtean antolatu zuen Eraikik desfile 
hau lehen aldiz. Aurten, otsailaren 23an izango dute Inude eta 
Artzainek hitzordua Irunen, eguerdiko 12:00etatik aurrera. 
Urtero moduan Inude eta Artzainez jantziko dira dantzariak. 
Horren aurretik, pare bat entsegu egingo dituzte, aurreko asteko 
larunbatean eta bezperan, errepresentazioan parte hartuko duten 
pertsonekin. Izan ere, Eraiki dantza taldeko dantzariez gain, 
taldeko kideak ez diren dantzariek ere parte hartu ohi baitute 
konpartsan. Horrela, dantzatzen jakin ez arren, konpartsan parte 
hartzeko aukera ere badago, pertsonaia osagarri gisa: mediku, 
erizain, postari, saltzaile, irakasle, apaiz, alkate edo garaiko beste 
edozein lanpostu edo pertsonaia antzeztuz. 

Ibilbidea Santiago kalearen amaieran hasi ohi dute, goizean 
zehar hiriko kaleetan barrena saltoka ibiltzeko. Santiago kalea 
zeharkatu ostean, eta Eskola kaletik igo ondoren, Eliza kalean 
sartu eta San Juan plazara iristen dira, bertan geldialdi txiki 
bat egiteko. Berriro martxan jarri eta Kale Nagusiaren lehen 
zatia igotzen dute, Foru kalera bira egin eta Colón pasealekua 
zeharkatzeko. Zabaltza plazan, ohi bezala, geldialdia luzeagoa 
izango da, Udal Musika Kontserbatorioko Bandaren erritmoari 
jarraituz Errepresentazioa dantzatzeko. Azkenik, desfilea Luis 
Mariano kalean amaituko da.

Puxka Biltzea
Inauteri larunbateko goizean, berriz, Eraikiko dantzariek 
Inauterietako bigarren hitzordua dute. Aurten martxoaren 1ean 
goizeko 9:00etan abiatuko dira Eraikiko kideak eta lagunak San 
Martzial menditik Puxka biltzea egiteko. Hain zuzen ere, iaz 
40 urte bete ziren Eraikik lehen Puxka Biltzea egin zuenetik. 
Ohiturari eutsiz, txintxarri eta zinta urdin eta gorriko begiztekin 
apaindutako jantziekin, udaberria iritsi aurretik lurra iratzarri 
eta garbitzeko lanari ekingo diote berriro. 

Goiz osoan zehar, trikitixa eta pandero erritmoan, Bidasoa eta 
Behobia auzoetako baserrien ateak joko dituzte, etxeen atarian 
fandango eta arin-arinak dantzatzen dituzten bitartean erratza 
pasatuz. Trukean, puska bilduko dute, hau da, arrautzak, 
txorizoa, txokolatea edo bazkaria osatzeko baserritarrek 
emandako edozein produktu.

Beraz, Eraiki dantza taldean Inauteriak prestatzeko beroketa 
ariketak hasi dituzte jada, asko dira-eta egun garrantzitsuak 
iritsi aurretik lotu eta prestatu beharreko kontuak. Behin 
prestaketak amaituta, Inauteriez dantzan gozatzeko aukera 
emango du Eraikik berriro. 

OIASSO MUSEOAK JANO JAINKOARI 
GURTZA

Antzinako Erromatar Inperioan, urtarrilak garrantzi berezia zuen urtearen hasiera 
bezala. Hilabete hau Jano jainkoari eskainia zegoen. Jano Erromatar mitologiako 

figura garrantzitsuenetako bat zen. 

Jano, latinez Ianus, hasiera, amaiera, ate, pasabide eta aldaketa 
guztien jainkoa zen. Bere ezaugarri nagusia buruan zituen bi 
aurpegiak ziren: bata aurreko norabidera begira, eta bestea 
atzerantz. Jainko jakintsua zen, alajaina!, iragana eta etorkizuna 
aldi berean begiratzeko gaitasuna erakusten baitzuen. Eta 
etorkizuneko erabakiak hartzeko iraganetik jasotakoa hartzen 
zuen kontuan. 

Janok bere tenplua zuen, Erromako Foroan, hamabi ate zituen, 
urteko hilabete bakoitzaren omenez. Ate nagusi ikusgarriak 
omen ziren. Erromatarrak gerran bazebiltzan ateak irekita 
egoten ziren, gerlariei indarra suspertzeko. Bake garaian aldiz, 
ateak itxita egon ohi ziren, bakearen sinbolo gisa. Zoritxarrez 
tenplu hori desagertu egin zen eta gaur egun, Jano jainkoaren 
omenezko arku bat besterik ez da geratzen. 

Hala ere, urtarrila ez zen beti urteko lehendabiziko hilabetea 
izan erromatarrentzat. Julio Cesarrek juliotar egutegia finkatu 
baino lehen, K.a. 46. urtera arte, martxoan ematen zitzaion 
hasiera urteari, Marte jainkoaren hilabetean, alegia, gerrak 
hasten ziren garaian. Baina Jano jainkoa hain zen garrantzitsua, 
urtearen hasiera mugitu eta urtarrilera pasa zela, urte batetik 
bestera jauzia egiteko hilabeterik eta bereziki jainkorik egokiena 
baitzen. Jano ateen jainkoa ere bazen, etxeak babesten zituen 
jainkoa, eta merkataritza eta negozioen jainkoa, halaber. Eta 
horregatik urtarrila izaten zen iragana begiratu eta egitasmo 
berriak burutzeko garaia. 

Urtarrilaren (“Ianuarius” latinez) lehen eguna, Kalendae 
Ianuariae, Erroman festa bereziekin ospatzen zen. Erromatarrek 
opariak eta sakrifizioak eskaintzen zizkioten Janori, urte berriari 
hasiera ona emateko eta haren babesa eskuratzeko. Opariak 
ere egiten ziren etxekoen artean. Beraz, ikus daitekeenez, 
Gabonetako afari eta bazkari oparoak eta Olentzeroren eta 
Errege Magoen oparien kontuak historia luzea du, ez da gaurko 
kontua, ez horixe!

Erromatarrek Jano jainkoa eguneroko bizitzan ere integratzen 
zuten. Etxeko ateak Janoren presentzia sinbolizatzen zuen. 
Errituetan, Janoren izena zen lehenik aipatzen zena, beste 
jainkoen aurretik. Honek erakusten du bere garrantzia. 
Erromatar artelan eta txanpon askotan ere, Janoren burua 
agertzen da. Eta aitzinean esan bezala, bere bi aurpegiek, 
hasiera guztietan batez ere, edo egitasmo berri baten aurrean, 
esanahi berezia dute, atzera begiratzen duen aurpegiak 
eskarmentutik ikasitakoa erakusten digu eta aurrera begiratzen 
duenak ikasketa horiek oinarri hartuta, erabaki sendoak hartuz 
aurrera egiteko bultzada ematen digu. Aurten, 2025 honetan, 
Oiasso Museoak, Jano gurtzeko tartea hartu du. Iraganari 
begiratzen badiogu, pasa den urtean museora bisitan 38.634 
lagun etorri zirela esan dezakegu. Aurreko urtean baino % 

19 gehiago etorri ziren museoa ikustera. Benetan pozgarria 
eta partekatzeko moduko datua dugu hau. Igoera horretan, 
inguruko jende asko gerturatu da, Bidasoaldeko lagunak,  eta 
horrek poza areagotzen du. Baditugu hainbat alderdi hobetu 
nahi genituzkeenak, esate baterako, euskaraz antolatzen 
ditugun ekimenetan irundarren parte hartze zabalagoa izatea, 
eta baita gurera gazte gehiago erakartzea ere. Horiek izango dira 
datorren urterako asmo batzuk, baina badira erronka gehiago 
ere, esate baterako, 2025 honetan termen musealizazioa amaitu 
eta ikusgai egongo da garai hartako bainuetxea. Honek aldaketa 
asko ekarriko ditu, hain zuzen ere, museoan dauden piezak 
ikusteko aukeraz gain termen indusketa zuzenean ikusi ahal 
izango da, eta azkenean museoaren hasierako asmo hura beteko 
da, eta plaza berri bat ere sortuko da museoaren atze aldean, 
uda partean kontzertu eta antzerki txikiak antolatzeko kokaleku 
ezin hobea.

Baina ez da hor amaituko festa, ez, Irugurutzeta ere berrituko 
da, eta urteak ekarriko digunaren artean FICABek, Bidasoko 
Nazioarteko Arkeologia Zinemaldiak, 25 urte beteko ditu. 
Ospakizun handia, benetan. Jano jainkoaren omenez gure 
ondare historikoa eta kulturala bizirik dago, eta etorkizuneko 
ekimenak abian jartzeko gogoa eta ilusioa inoiz baino biziago 
dugu. Bai museoko langileok, baita udala, eta baita museoari 
zentzua eta bizia ematen diozuen lagun eta bisitari guztiak 
gaude elkarrekin ahalegin honetan.

https://irunero.eus/irunek-badu-2025eko-inauteriak-iragartzeko-kartela/
https://txingudionline.com/inude-eta-artzaiak-irunen-2024/
https://irunero.eus/eraikik-inudeen-eta-artzainen-konpartsa-antolatzeko-bilera-deitu-du-urtarrilaren-25erako/
https://irunero.eus/eraikik-inudeen-eta-artzainen-konpartsa-antolatzeko-bilera-deitu-du-urtarrilaren-25erako/
https://irunero.eus/40-urte-bete-dira-eraiki-dantza-taldeak-lehen-puxka-biltzea-antolatu-zuenetik/
https://irunero.eus/izurrite-antoninotarra-inperio-erromatarra-astindu-zuen-pandemia/
https://irunero.eus/oiasso-eta-isis-jainkosa-egiptoarra/
https://www.oiasso.com/eu/
https://irunero.eus/irugurutzetako-meatze-eremuko-obren-kontratua-esleitu-da/

Aurten 30 urte beteko dira Carlos Zapirainen areto dantzen akademiak Irungo Inauterietan 
lehenengoz parte hartu zuenetik. Urte hauetan guztietan inauteriak dantzaren bitartez 
gozatzen ikasi dute, espaloiko ikusleak txunditzearekin batera.  Carlos Zapirainek azaldu 
duenez, aurten 76 dantzari izango dira, “The Greatest Showman” pelikula ardatz hartuta, 

Irungo kaleak dantzan zeharkatuko dituztenak.  

Zer datorkizu burura lehen Inauteritik 30 urte igaro direla 
konturatzerakoan?
Ondo kontatu ote dugu? 30 urte zer diren pentsatzen dut eta 
berriro zenbatu behar ditudala iruditzen zait, ez dut ulertzen 
nola igaro diren 30 urte. Baina bai, 30 dira.

Nolatan erabaki zenuten Irungo inauterietan parte hartzen 
hastea?
Ba, duela 30 urte nire bikotekidea zena dantza irakaslea zen, eta 
dantza klaseak ematera animatu ninduen. Nekiena irakasten 
hasi nintzen eta horrekin nire lehen inauterian parte hartzea 
erabaki nuen. Oraindik hasiberriak ginen, beraz 14 bikote izan 
ginen lehen urte hartan. Hasierak ikusita bazirudien ez ginela 7 
lagun bikote baino gehiago izatera iritsiko, baina, Irungo auzo 
askotan eskolak ematen nituenez, pixkanaka kopurua hazten 
hasi zen, eta, tira, 30 urte daramatzagu jada.

Zure ustez, 30 urte hauetan pilatutako esperientzia 
lagungarria da urtero inauteriak prestatzeko?
Bai, egia esan, asko ikasten da, beti baitago ezustekoren bat. 
Adibidez, gurpil zulatu bat, musika ez dabilela edo beste edozein 
gauza. Urtero saiatzen gara horrelakoak gerta ez daitezen, baina 
beti dago zerbait berria. Baina, tira, horri guztiari esker ere asko 
ikasten da, eta esperientziak, nola ez, lagundu egiten du.

Pasadizo horietakoren bat partekatu dezakezu?
Egia esan, 30 urte hauetan denetik gertatu zaigu. Gurpil baten 
zulaketaren ondorioz aireportu alboko errepidean karrozarekin 
botata geratu ginen, baina konpontzea lortu eta desfilera iritsi 
ginen 17:30etarako, hura hasten ari zenean. 30 urteak islatzen 
dituen beste datu bitxi bat da niri karroza egiteaz arduratzen 
ziren denek lehen lan egiten zutela eta orain, ordea, denak 
erretiratuta daudela. Beraz, lehen arratsaldean geratzen ziren 
hori egiteko, eta orain goizetan egiten dute. Horrelako gauza 
txikiek denbora nola pasatu den erakusten didate.

Urte hauen guztien artean, zein izan da bereziena eta zergatik?
Denak dira bereziak, baina  bada bat niretzat oso berezia izan 
zena. Duela 17 urte hil zen nire anaia eta inauteri haiek beraren 
omenez egin nituen. Oso hunkigarria izan zen, eta heriotza 
gertakari polita ez bada ere, noski, niretzat oso bereziak izan 
ziren inauteri haiek.

Noiz eta nola hasten zarete inauterietako prestaketekin?
Inauteri bat amaitu bezain laster, hurrengoaren gaia pentsatzen 
hasten gara. Udaran serioxeago hartzen dugu kontua, batez 
ere Iñaki Cienfuegosen laguntzarekin. Normalean, lehenengo 
bileran ez da gaia azaltzen, eta beti egin behar izaten dugu 
bigarren, hirugarren edo laugarren bilera bat. Irailerako 
gaia pentsatua izaten saiatzen gara, gainontzeko gauzak 
antolatzen hasteko. Ni dantza eta koreografiez arduratzen naiz. 
Horretarako, goizeko 7:00etan joaten naiz akademiara, eta 
ispiluaren aurrean bueltaka hasten naiz inspirazioa etorri arte. 
Musikak aukeratzeko, ordea, laguntza izan ohi dut.

Gaia aukeratzeko orduan gauza asko izan behar dira kontuan, 
ezta?

Beti baditugu egokiak diren 
baina orain arte atera ez 
ditugun gaiak. Aurten, gure 30. 

Urteurrena zenez, gai jakinik gabe ateratzea pentsatu genuen, 
baina gero hori triste samarra izan zitekeela pentsatu genuen. 
Ikasturte amaierako emanaldi batean “The Greatest Showman” 
filma erabili genuen eta musika oso ona denez, uste dut oso lan 
basatia prestatu dugula aurten azkenean.

Zuen kasuan, dantza akademia izanik, dantza oso elementu 
garrantzitsua izango da.
Bai, noski. Inauterietarako, aurrerantz mugitzeko programak 
edo dantzak prestatu behar ditugu. Ez dugu eszenatokiko 
programarik prestatzen, ezinezkoa da inauteri batean, kalean, 
kaleko zapatekin goazelako, maila guztietako eskola elkarrekin 
doalako eta ezin dugu desfilea gelditu. Baina ateratzen duguna 
beti aretoko dantzak dira, hori baita klasean beti egiten duguna. 
Eskolan egiten dugun lana kalera ateratzea polita da, gainera 
jendeari gustatzen zaiolako. Beti dantzatu izan diren dantzak 
dira eta orain dantzatzeko modua bestelakoa da, modernoagoa. 

Dantzatzen duzuen bitartean publikoaren babesa iristen 
zaizue? 
Bai, nabaritzen da, eta batzuetan ez bakarrik txaloetan, jendea 
hotzagoa baita txalo egiteko, baina bai irribarrean. Dantzan 
goazela ikusten ditugun irribarre horiek erakusten digute egiten 
duguna atsegin duen publiko 
bat dugula, zale amorratuak 
dira eta. 

Mozorroak aukeratzeko zeri 
begiratzen diozue?

“Egia esan, 30 urte 
hauetan denetik gertatu 

zaigu”

Bada, mozorroen kontu guztia Iñaki Cienfuegosek darama. 
Behin gaia aukeratuta, arropa fin eta dotorea bilatzen du, 
gu garen bezalakoa, eta beti saiatzen gara irizpide horri 
jarraitzen. Bera arduratzen da jantziak hautatzeaz, nahiz eta 
beti konponketa txiki batzuk egin behar ditugun. Ez da gauza 
bera jantzi bat dantzarako edo soilik mozorrotzeko erostea, 
mugimenduak asko baldintzatzen du. Eskolan jostun bat 
dugu eta bera arduratzen da behar dena mozteaz, sartzeaz eta 
kentzeaz.

Beraz, ahalegin handia eskatzen duen zerbait bada ere, merezi 
du. 
Bai, asko gozatzen dugu. 30 urte daramatzagun honetan, 
gurekin urtero ateratzen den jendearen erantzunarekin geratzen 
naiz. Inauterietako asteburu osoa elkarrekin ematen dugu, 
dantza, hamaiketako, desfile, bazkari eta afari artean. Asteburu 
oso bat da eta uneoro elkarrekin gaude. Benetan izugarria da 
zeinen ondo pasatzen dugun. Nik uste dut gozatzen dugun 
guztiak eramaten gaituela urte batetik bestera errepikatzera, 
etenik gabe. 

Bukatzeko, Carlos, zer eskatzen diezu aurtengo inauteriei?
Ba nik uste dut eguraldi ona izatea. Egia da eguraldia ere 
elementu garrantzitsua dela. Eguraldi ona egiten duenean 
jendea bakarrik animatzen da. Inauteri euritsuetan, berriz, 
jendea zaparradaren erdian balkoipetik ateratzeko animatu 
behar duzu. Datorrena datorrela, gureaz gozatzen jakin behar 
dugu, baina eguraldiak laguntzen bagaitu hobeto, grazia jada 
guk jartzen dugu eta. 

“Nik uste dut gozatzen 
dugun guztiak eramaten 
gaituela urte batetik 
bestera errepikatzera, 
etenik gabe”

↓ Argazkia: Estudio Gover

Argazkia: Estudio Gover →

30 URTE BETEKO DITU AURTEN 
CARLOS ZAPIRAINEN DANTZA 

AKADEMIAK IRUNGO INAUTERIETAN 
PARTE HARTZEN

ELKARRIZKETA

https://irunero.eus/carlos-zapirain-dantza-irakaslea-urtero-inauterietan-desberdina-izango-den-zerbait-egiten-ahalegintzen-gara/ 
https://irunero.eus/irunek-badu-2025eko-inauteriak-iragartzeko-kartela/
https://www.instagram.com/escuelabailezapirain/?hl=es
https://txingudionline.com/carnaval-de-irun-2023/

Rakel Canales, idazlea:

“NIRETZAT IDATZI DUT, NAHI NUENA 
ETA NAHI NUEN BEZALA”

Rakel Canalesek bere lehen liburua argitaratu du “Nada estaba bien” izenburupean. 
Idazteko zaletasuna liburu bihurtu du Ril Editores argitaletxearen laguntzarekin. 
Kontakizun laburren bidez emakumeen identitatearekin loturiko alde ezkutuak 

azaleratzen ditu, inposatutako roletatik ihes egiten duten bitartean. Rakel Canalesek 
bere lehen liburua argitaratzeko prozedura nolakoa izan den azaldu du. 

Nola sortu zitzaizun liburu bat argitaratzeko ideia?
Proiektuarekin hasi nintzenean ez nintzen argitalpenean 
pentsatzen ari. Noelia Lorenzo Pinorekin idazketa tailer batekin 
hasi nintzen Kabigorrin duela zortzi-bederatzi bat urte. 
Gero, urte eta erdiko geldialdi bat egin nuen oposizio batzuk 
prestatzeko eta behin amaituta, idazketara itzuli eta kontakizun 
gehiago idazten jarraitu nuen. Lehiaketetara aurkezten hasi 
nintzen, batez ere idazteko epemuga bat eta helburu txikiak 
izateko. Lehiaketa bat irabazi nuen, non sari ekonomiko 
garrantzitsu bat izan nuen eta gero Aixa de la Cruz-ekin tailer 
bat ordaintzeko aukera izan nuen horri esker.

Zergatik erabaki zenuen liburuari “Nada estaba bien” 
izenburua jartzea?
Egia esan, izenburua lehen kontaketaren lehen paragrafoan 
agertzen den esaldi bat da. Beste titulu bat nuen, baina niri ez 
zitzaidan gustatzen. Eta editorearekin hitz eginez, izenburu hau 
proposatu zidan eta ondo egokitzen zela iruditu zitzaidan, ez 
baitu argitzen gero protagonistak hobeto egongo diren ala ez.

Kontakizun txikiz osatutako liburua da, baina zein da horien 
arteko lotura?
Idazten hasi nintzenean ez nintzen gaiaz oso kontziente. Ni 
kontakizun bat idazten hasi nintzen, gero beste bat, gero beste 
bat, eta abar, eta hiruzpalau zirriborro nituenean, konturatu 
nintzen protagonistak beti emakumeak zirela, gorputza oso 
presente zegoela. Erotismoa ere bai, bikote harremanak, 
amatasuna. Eta tira, partekatzen zutenaz konturatu ostean,  
hurrengo kontakizunetarako gaiak finduz joan nintzen.

Beraz, kontakizun horiek askotan gizartean ezkutatuta 
dauden gaiak islatzen dituzte.
Bai, agian. Beno, nik uste dut gaur egun, Instagramekin eta 
sare sozialekin, emakumeen ahotsek garrantzi handia hartu 
dutela eta gero eta lasaiago eta askatasun handiagoz hitz egiten 

dela guk geuk uste dugunetik, nahi dugunetik eta sentitzen 
dugunetik abiatuta. Duela hamar urte, beharbada, ezin genuen 
hain modu naturalean adierazi.

Agian hori da izenburua iraganean idazteko arrazoia?
Izan liteke. Zerbait idazten duzunean polita da gero bakoitzak 
bere erara interpretatzen duela, eta agian orain horren zain 
nago, irakurleen feedbacka jasotzeko zain. Batzuetan Whatsapp 

bidez jasotzen ditut eta 
audioak bidaltzen dizkidate 
beren inpresioak kontatuz. Eta 
hori asko gustatzen zait.

Askotariko gaiak jorratzean, zure irakurleak ere askotarikoak 
izango dira.
Idaztean ez nintzen irakurleengan pentsatzen ari. Niretzat idatzi 
dut, nahi nuena eta nahi nuen bezala. Idazten nuen bitartean 
ez nuen pentsatzen egunen batean inork  irakurriko ote zuen. 
Azkenean argitalpenen mundua masifikatuta dago eta zorte 
handia izan da argitaletxe batek lagundu izana.

Emakumeentzat ez ezik, gizonentzat ere interesgarria izan 
daitekeela uste duzu?
Jakina. Nik uste dut liburuak haiengana hurbildu nahi duen 
ororentzat direla. Mundu literarioan protagonistak gizonak 
zirenean, guri, emakumeei, ez zitzaigun galdetzen ea haien 
liburua irakurriko genuen. Gauza bera dela uste dut.

Argitaletxe baten laguntzaz argitaratu ahal izateak gauzak 
erraztu ditu?
Proiektua duela lau urte hasi zen. Hor hasi nintzen tailerrean 
Aixarekin, eta tailerra amaitu nuenean, bederatzi hilabeteko 
ikastaro oso baten ondoren, banuen kontakizun guztien 
zirriborroa, baina, noski, lantzea falta zen. Ondoren, beste urte 
bat eman nuen paragrafoak leuntzen, kentzen, aldatzen eta 
ozen irakurtzen. Izan ere, kontakizunak ozenean irakurtzea 
oso garrantzitsua da niretzat, egitura eta erritmoa nik pentsatu 
bezalakoa dela ziurtatzeko. Eta behin amaituta edo aurkezteko 
nahiko txukun zegoela uste izan nuenean, hainbat argitaletxe 
aukeratu nituen haiekin harremanetan jartzeko. Eta, tira, 
pixkanaka proposamen pertsonalizatuak bidaltzen hasi 
nintzen, eta zortzi hilabeteko saiakeren ostean, Ril Editoresek, 
Bartzelonako argitaletxe batek, kontaktatu ninduen. Nire 
eskuizkribua gustatu zitzaiela esan zidaten, eta argitaratu egin 
nahi zutela. Orduan horrek gauzak asko erraztu ditu, nik ez 
bainuen neure burua argitaratu nahi. Norbait nitaz fidatzen 
bazen, primeran. Bestela, nire kontu idazten jarraituko nuen 

niretzako bakarrik. Eta tira, 
egia esan, argitaletxeen 
munduko prozesua zein den 
jakiteko gogo handia nuen, 
ez bainuen ezer ezagutzen eta dezente ikasten baita. Asko 
ikasten da inoiz iristen ez diren erantzunen zain, edo ezezko bat 
jasotzen duzunean.

Zein izan da irakurleen balorazioa orain arte?
Beno, oraingoz, erantzuna oso positiboa izan da, azkenean 
asko ezagutzen nauen jendea zelako, hau da,  familia, lagunak 
eta abar. Oro har, denak oso gogotsu daude, eta asko hunkitu 
dira. Gero, bakoitzari kontakizun desberdin bat gustatzen zaio, 
beharbada identifikatuta sentitu delako, istorio hori bizi izan ez 
badute ere, nolabait iritsi zaielako. Hori polita izaten ari da.

Aurkezpenik egiteko asmoa duzu?
Bada, Irunen CBA liburutegiaren erantzuna jasotzeko zain 
nago, ea bertan aurkezpena egiteko aukerarik dugun, lagun 
eta senideentzat eta hurbildu nahi dutenentzat. Gainerakoan, 
Bilbon aurkeztu berri dugu, La Saturninan, Aixarekin.

Non lor daiteke liburua?
Irunen Elkar bakarrik daukagu, beraz, Elkarren bertan eros 
daiteke eta bestela edozein plataformatan ere eska daiteke eta 
etxera bidaltzen dizute.

Lehenengoa argitaratu ondoren, bigarren liburu bat 
argitaratzeko asmoa duzu?
Badut proiektu bat, baina, jakina, prozesu motela da. Bi urte 
behar izan nituen hau idazteko, eta, azkenean, prozesu osoa lau 
urte dira ateratzen den arte, eta, tira, lanarekin, familiarekin 
eta abarrekin, poliki noa. Denbora gehiago izatea gustatuko 
litzaidake, baina une honetan ezinezkoa zait, baina bai, badut 
beste proiektu bat abian.

“Nik uste dut liburuak 
haiengana hurbildu nahi 
duen ororentzat direla”

“Zerbait idazten 
duzunean polita da gero 

bakoitzak bere erara 
interpretatzen duela”

https://www.elkar.eus/es/liburu_fitxa/nada-estaba-bien/canales-rakel/9788410248274
https://irunero.eus/noelia-lorenzo-pino-idazlea-uste-dut-hiri-honek-nire-hiriak-joko-asko-emango-didala/
https://irunero.eus/irakurketen-bidez-emakume-idazleen-eguna-ospatuko-du-cba-liburutegiak-gaur-arratsaldean/
https://irunero.eus/partekatutako-emozioak-ulertzen-laguntzeko-liburua/

JOSTALLU ELKARTEAK 75. 
URTEURRENA OSPATUKO DU BAZKIDE 

ETA LAGUNEN KONPAINIAN
2025. urtea zifra berezia da Irungo Jostallu elkartearentzat.  Elkarteak titaniozko urteurrena 

izango du: aurten 75 urte bete dira elkartea eratu zenetik. Urteurren berezia dela eta, 
elkarteak maila bereko ospakizunak antolatu ditu, ohikoan den moduan elkartea bazkide 

eta lagunentzako topaleku izan dadin. 

Ángel Ramajo Jostallu elkarteko lehendakariak azaldu duenez, 
1950. urtean taberna batean elkartzeko ohitura zuen lagun 
talde baten ekimenez sortu zen elkartea. “Arraunaren munduan 
apur bat sartuak zeudenez, arraun elkarte gisa eratu ziren”, 
gaineratu du lehendakariak. Antonio Estévez, Jostallu elkarteko 
diruzainak azpimarratu duenez, “garai hartan kirol elkarte 
gisa erregistratzea zen ohikoena, baimenak lortzea errazagoa 
baitzen horrela”.

Elkartearen sorreratik, ordea, gauza asko aldatu dira, Jostallu 
elkartearen kokapena tarteko. Jostallu elkarteak Santa Elena 
kaleko 12. zenbakian izan zuen bere lehen egoitza, 1964. urtera 
arte. Antonio Estévezek azaldu duenez, “gerora egun Vega de 

Eguzkitza kaleko 6. zenbakian ikaztegi bat izandako lokala erosi 
eta bazkideen artean elkarte gastronomiko bihurtzeko egokitu 
zuten”. Elkarteko diruzainak gaineratu duenez, urte batzuk 
geroago instalakuntzak zabaltzeko asmoz, beste lokal zati bat 
eta barne patio bat erosi ziren eta gaur egun bulegoa, biltegia eta 
beste zerbitzu batzuk dituzte bertan. 

Beste gauza batzuk, ordea, berdin mantentzen dira oraindik. 
Soilik gizonek osatutako elkarte honek 75 urteren ostean 
sasoi onean jarraitzen du. Horren erakusle da egun bazkide 
berrientzako lekurik ez dutela, plaza guztiak, 80 bazkideak, 
beteta baitaude. Ángel Ramajo lehendakariak adierazi duenez, 
“ondorioz beti itxaron zerrendan jendea dugu, baina tokiak 
libratu arte ezin dugu bazkide berririk onartu”.

Ospakizunerako urtea
75. urteurrenak ondo merezitako ospakizuna behar du eta hala 
egingo dute Jostallu elkartean. Antolatutako ekintzen artean 
lehena otsailaren 20an, asteartean izango da. Mus txapelketa 
“azkarra” egingo dute elkarteko egoitzan arratsaldeko 
19:00etan. Txapelketarako izen-emateak doakoak izango dira 
eta elkartean bertan egin beharko dira, iragarki taulan jarriko 
den zerrenda betez. Txapelketako sariak ere elkartean bertan 
egongo dira ikusgai. 

Urteurrenaren ospakizun egun handia otsailaren 22an, 
igandean, izango da. Ángel Ramajok aurreratu duenez, 
“ekintzez beteriko egun oso bat prestatzen ari gara urteurrena 
ospatzeko”. Goizeko 9:30etik aurrera Jostalluko dultzaineroak 
alde zaharreko kaleetan zehar arituko dira giroa alaitzen. 

10:30ean elkarteko ateak 
parez pare ireki eta elkarteko 
bazkide, senide eta lagunak 
gonbidatuko dituzte, 
salda eta pintxoak eskaini 
bitartean elkartea ezagutu 
dezaten. Eguerdiko 12:00etan 

Banderaren igoera egingo da Jostallu txarangarekin. 13:00etan 
berriz, Jostallu txarangak eta Irungo Atsegiñako erraldoiak Alde 
Zaharreko kaleetan zehar ibiliko dira. 

Elkarte gastronomiko bat izanda, ezin zen bazkaririk gabeko 
ospakizunik antolatu. Horren aurretik, 14:00etan Betiko Ametsa 
abesbatzak elkartearen sarreran hainbat abesti abestuko ditu. 
14:15ean berriz, Jostalluko txalapartarien eskutik agintariei, 
gonbidatuei, bazkideei eta Urrezko Mantalei deia egingo zaie, 
jarraian haien omenezko Agurra dantzatuko baita Meaka Dantza 
Taldearen eskutik. Azkenik 14:30ean 75. urteurreneko bazkari 
handia hasiko da, Lazaro Errazkinek girotua izango dena. 

Ospakizunekin jarraituz, martxoaren 15ean, larunbatean, 
bazkari musikatua egingo da Remember taldearen eskutik. 
Bazkaria arratsaldeko 14:00etan hasiko da eta Remember 
taldeak girotua egongo da, Antonio Estévez bertako musikaria 
da eta. Antonio Estévezek aipatu duenez, “elkarteko bazkideak 
soilik gizonak garenez, urteurren bazkarian ez bezala, bazkari 
musikatu honetan kideek beren emazte, senide edo lagunekin 
batera etortzeko aukera izango dute”. Erreserbak Jostalluko 
kideen bidez egin beharko dira eta 10 euroko gordailua ordaindu 
beharko da izena ematerakoan. 

Saltsa guztietan 
Urtero otsaileko azken larunbatean egin ohi duten urteurreneko 
bazkariaz gain, Jostallu elkarteak beste hainbat jardueretan 
parte hartzen du urtean zehar. Ángel Ramajok azaldu duenez, 
“elkartetik lagundu daitekeen ekintza guztietan parte hartzen 
da, esaterako, Sagardo Egunean edo Alardealdian”. 

Horretaz gain, badira Jostallu elkarteak antolaturiko beste 
ekitaldi batzuk, adibidez, Sanmartzialetan egin ohi den 
“Bakailoa pil-pilean” lehiaketa. Urtero Urdanibia plazak hartzen 
duen lehiaketa honen XLVIII. edizioa izango da aurtengoa, baina 

 “Ekintzez beteriko 
egun oso bat prestatzen 

ari gara urteurrena 
ospatzeko” 

Ángel Ramajo, Jostallu 
elkarteko lehendakaria

Argazkia: 1952. urtean Irungo Atsegiñak antolatutako Euskal 
Jiran parte hartu zuen Jostallu Elkartearen gurdia. (Iturria: Udal 
Artxiboa. Zk.: 12032). ↓

Ángel Ramajok azaldu duenez, 
oraindik ez dira ekaineko 
lehiaketaren prestaketekin 
hasi. “Bakailao lehiaketaren 
antolakuntzak ere lan handia 
eskatzen du, horregatik 
urteurrenaren ospakizunekin 
amaitu nahi dugu lan horiekin 
hasi aurretik”, azaldu du lehendakariak. 

Gainera, elkarteak izen bereko txarangarekin partekatzen du 
Jostallu izena. Antonio Estévezek adierazi duenez, ordea, askok 
uste dutenaren kontra, txaranga ez dago Jostallu elkartearen 
barnean: “Elkarteko bazkide ziren musikari batzuek izen bereko 
txaranga sortu zuten eta horregatik dute izen bera”. Hala ere, 
elkarteko diruzainak azaldu duenez, txarangak eta elkarteak 
harreman estua izan dute hasieratik, izan ere, urteurren 
bazkarian edo elkartean behar izan dutenean beti beren 
musikarekin laguntzeko prest egon baitira. 

Lekuko aldaketa
Jostalluren etorkizunaz galdetuta, Ángel Ramajok eta Antonio 
Estévezek elkartearen kudeaketa esku onetan uzteko kezka 
partekatzen dute. Ángel Ramajok adierazi duenez, Antoniok 
20 urte baino gehiago daramatza Jostalluko diruzain lanetan 
eta berak 13 urte egin ditu lehendakari lanetan. Dena den, 
lekukoa esku onetan utzi arte bertan jarraitzeko asmoa dutela 
aipatu du Antonio Estévezek. Ángel Ramajok uste du elkartean 
kudeaketa jende berriaren eskuetan uzteak, gauzak egiteko eta 
ideia berrietarako lekua egin dezakeela eta hori ere Jostalluren 
etorkizunerako onuragarria izan daitekeela. Estévez diruzainak 
erantsi duenez, “elkartea ahalik eta baldintza onenetan utzi 
nahi dugu, gutxienez beste 75 urtez iraun dezan”.

“Elkartea ahalik eta 
baldintza onenetan utzi 
nahi dugu, gutxienez 
beste 75 urtez iraun 
dezan”
Antonio Estévez, Jostallu 
elkarteko diruzaina

UUU RRRTETETE

75

https://irunero.eus/irungo-atseginak-mandatu-bereziak-ditu-eguberrietarako/
http://www.jostallu.com/sociedad.htm
https://irunero.eus/san-pedro-eta-san-martzial-jaietako-jardueren-egitarauaren-xehetasunak-aurkeztu-dira-gaur-goizean/
https://irunero.eus/san-migueleko-adinekoentzako-lokala-hamargarren-urteurrena-ospatzeko-prestatzen-ari-da/

Cristina Laborda, Irungo alkatea:

“IRUN MUGAKO HIRIA DA, BAINA 
BAITA INGURUNE ZABALAGO 

BATEKO HIRIBURUA ERE”
Cristina Labordak alkate lanetan lehen urtea bete du 2024ko abenduaren 13an. 

Aldaketa eta ardura berriz beteriko urtea izan da, baina zinegotzi izandako urteetan 
lortutako esperientzia lagun zuela jardun du. 2024a urte estrategiko gisa definitu 

du, hiriaren garapenerako akordio garrantzitsuak lortu baitira. Lehen urteko erronka 
gaindituta, Cristina Labordak hiriak 2025ean eta etorkizunean izango dituen erronkei 

aurre egiteko prest dagoela azaldu du, Irun merezi duen lekuan kokatzeko.

ELKARRIZKETA2025eko otsaila 15

Aldaketen urtea
Kontaiguzu nolakoa izan den alkate lanetan eman duzun lehen 
urtea. 
Intentsitate handiko urtea izan da,  ez gara gelditu. Alkate izan 
naizen lehen urtean hiria nola eraldatu den ikusi dugu. Proiektu 
garrantzitsuentzat eta hiriarentzat oso akordio sendoak lortu 
ditugu, eta horrek intentsitate handia ematen dio hiriaren 
egunerokotasunari. Dena den, balantzea positiboa dela esan 
dezakegu, baina ez bakarrik niri esker, baizik eta gobernu 
taldeari esker, oro har, egoerak eskatzen zuen mailan egon 
baita. Bere garaian esan nuen bezala, Irungo historiaren orri 
berri bat idazten ari gara, hiriaren eta hiritarren aurrerapena 
ardatz hartuta.

Zure ibilbide politikoaren hasieran, imajinatzen zenuen inoiz 
zeure burua Irungo alkate gisa?
Egia esan, ez. Nik beti asko bereizi izan ditut udal bizitza eta 
beste kargu instituzional batzuk. Ni legebiltzarkidea ere izan 
nintzen, eta uste dut ez dagoela zure hiriko zinegotzi izatea 
bezalakorik. Eta, jakina, zure hiriko alkate izatea bezalakorik 
ez dago, gehien maite duzun lekuak aurrera nola egiten duen 
eta nola eraldatzen duzun ikusi dezakezu eta. Azkenean, zu bizi 
zaren lekua da, eta zure familia dago bertan. Horregatik, uste 
dut erakundeetan egon daitekeen kargurik atsegingarriena dela 
hau, eta hala sentitu izan dut beti. Urtebete pasatxoren ostean 
berriro errepikatzen dut nire bizitzako ohorerik handiena izango 
dela Irungo alkate izatea.

Alkatetzara egokitzeko, zinegotzi esperientzia lagungarria 
izan zaizula uste duzu?
Bai, guztiz. Urte luzez zinegotzia izan naiz, baina egia da 
alkatearen erantzukizuna askoz ere handiagoa dela. Hala ere, 
lantalde baten barruan asko ikas daitekeela esan dezaket,  eta 
aurreko alkatearen lantaldeko kide izateari esker jabetu naiz 
alkate izateak zer dakarren. Hilabeteek aurrera egin ahala, 
ezagunak zitzaizkidan gauzak zuzenean ikusi ahal izan ditut 
eta aurreko ezagutza hori funtsezkoa iruditzen zait, nahiz eta 
egia den aurretik erantzukizunik ez zuten asko alkate izatera 
iristen diren. Nire ustez, ordea, udal bizitzaren eta hiriaren 
ezagutzan izandako esperientzia oso baliotsua da. Horri esker, 
alkatetzara iritsi naizenean hiriko proiektu garrantzitsuenak ez 
dira geldiarazi, aurretik hiriaren funtzionamendua ezagutzen 
nuelako. 

Beraz, erraza izan da 
hainbeste urteren ondoren 
Jose Antonio Santanoren 
lekukoa hartzea?
Eskerrak eman nahi dizkiet 
hiritarrei kalean sumatzen 

dudan maitasun sentsazioagatik. Batez ere, nirekin duten 
zintzotasuna eskertzen dut, eta zerbait gustuko dutenean edo 
ez dutenean berdin-berdin esaten didatelako. Uste dut udal 
politikak horrela eraikitzen direla, parte-hartzetik. Lehen esan 
dudan bezala, ni zinegotzi izandako urteek aldaketa erraztu 
dute, hiriaren abantailak eta desabantailak jada ezagunak 
nituelako. 

Zein izan da alkate gisa orain arte bizi izan duzun unerik 
bereziena?
Horrelako galderen aurrean beti proiektu handiak aipatu ohi 
ditugu eta normala da, garrantzitsuak baitira. Baina niretzat, 
alkate gisa, gauzarik pozgarrienetako bat da hiritar batekin 
hitz egitea. Niregana arazo edo kezkaren bat duenean jotzen 
dutenean, nik lagundu ahal izango diedan itxaropenarekin 
datozela jakiteak betetzen nau. Gustatzen zait hiritarrei 
zuzenean begietara begiratu ahal izatea, eta gero ikustea 
eskaera edo arazo hura konpondu dela. Maila pertsonalean, 
San Pedro eguna asko gustatzen zait,  Udalbatzarentzat urteko 
egunik berezienetakoa baita. Niretzat, alkate bezala, San Pedro 
egunak esanahi oso berezia izan zuen.

Izango ziren, ordea, une korapilatsu edo zailagoak, ezta?
Egia da badirela zailagoak diren egunak. Adibidez, herritar bat 
hurbiltzen zaizunean arazo edo kezka batekin eta konponbiderik 
eman ezin diozunean, agian ez delako udal ardura edo kontu oso 
konplexua delako. Azkenean, gure betebeharra interes orokorra 
zaintzea da, eta askotan hori interes partikularren baten aurka 
joan daiteke. Nire ustez, alkate naizenetik, gehien kezkatzen 
nauen gaietako bat, etxebizitza eskuratzeko zailtasuna da, 
herritarren artean gehien errepikatzen den kezketako bat da 
eta. Dagoeneko Eusko Jaurlaritzari Irun tentsionatutako eremu 
izendatzeko eskaria egin diogu.  Beraz, gehien kezkatzen nauen 
gaien adibide izan daiteke konponbide zaila du eta, baina 
2025ean egoera hobetzeko lanean jarraituko dugu. 

Hiria eraikitzen
2024. urtea akordio estrategikoen urtea bezala baloratzen 
zenuen orain gutxi. Zeintzuk izan dira akordio aipagarri 

horiek?
Hiriarentzako akordio 
garrantzitsuenetako bat 

Oiñaurreko anbulatorioa 
eraikitzeko akordioa izan 
da. Hamarkada bat baino 
gehiago daramagu horren 
zain, eta azken urteetan ikusi 
dugu nola mobilizazioak izan 
diren kaleetan gure hirian osasun arreta hobetzeko eskatuz, 
eta bereziki Lehen Mailako Arreta. Urtearen amaieran, berriz, 
trenbidearen integraziorako akordioa sinatu genuen. Hiriaren 
mugikortasunean ekarriko duen hobekuntza guztiaz gain, 
geltoki berriak eraikiko dira eta Euskotrenen zazpi minutuko 
maiztasunarekin hiriaren mugikortasun jasangarriaren iraultza 
ekarriko du. Bestetik, Eusko Jaurlaritzari Irun tentsionatutako 
eremu izendatzeko eskaera egin diogu. Behin onartuta, 2025ean 
horren emaitzak ikusten hasiko gara, alokairuko etxebizitza 
babestua eraikitzeko. 

Irunek ekitaldien hiria izan nahi du. 2025ari begira, zeintzuk 
izango dira hitzordu garrantzitsuenak?
Urtean zehar pista gehiago emango ditugu. Denok oso 
kontziente gara Sanmartzialak ekitaldi handi bat izango direla. 
Gure jaiak dira, baina bertakoez gain, kanpoko pertsonentzat 
ere erakargarri egin nahi ditugu. Dies Oiassonisek udan hiriaz 
gozatzeko aukera emango digu. Bestetik, joan diren Gabonen 
balorazioa egin bezain laster, aurtengoak prestatzen hasi 
beharko gara, data oso bereziak dira eta. Horietaz gain, urtean 
zehar jakinaraziko ditugun beste hainbat hitzordu izango 
ditugu. Uste dut horrelako ekitaldiei esker Irun mapan ondo 
kokatzen jakin dugula, Gipuzkoan ez ezik,  Iparraldean eta 
Nafarroan ere erreferente eginez. Badakigu ekitaldi hauek 
garrantzitsuak direla, ingurukoak eta hain gertukoak ez diren 
pertsonak erakartzen dituztelako. 

Horretarako, beharrezkoak dira azpiegitura egokiak. Zeintzuk 
dira 2025erako aurreikusitako ekipamendu edo hobekuntza 
berriak?

Oso proiektu garrantzitsuak 
ditugu martxan eta hilabete 
gutxi barru emaitzak ikusiko 
ditugu, hainbat amaitzear 
baitaude. Ekitaldien hiria 
izateaz gain, Irun turismo 

Cristina Laborda Albolea
Cristina Laborda Donostian jaio zen, 

1980an. Irunen ikasi zuen, San Vicente 
de Paul ikastetxean, baita Hondarribian 

ere, Ama Guadalupekoa ikastetxean. 
Batxilergoa Pio Baroja institutuan egin 

zuen. Deustuko Unibertsitatean bi gradu 
ikasi ditu: Historia eta Giza Zientziak-

Enpresa. Irungo Udaleko zinegotzia izan 
da, 19 urte zituenetik, eta arlo ugaritako 

arduradun nagusia izan da: Obrak, Gizarte 
Ongizatea, Mugikortasuna, Bide Publikoa, 

Berdintasuna, Gazteria, Lankidetza, 
Hezkuntza, Udaltzaingoa eta Bizikidetza, 

eta Giza Baliabideak. Gainera, lau urtez 
(2008tik 2012ra arte), legebiltzarkidea 

izan zen, eta, 2007tik 2008ra, batzarkidea. 
2023ko abenduaren 13tik Irungo 

lehenengo emakumezko alkatea da. 

Urtebete pasatxoren 
ostean berriro 

errepikatzen dut nire 
bizitzako ohorerik 

handiena izango dela 
Irungo alkate izatea

“Uste dut udal politikak 
horrela eraikitzen direla, 

parte-hartzetik”

“Azkenean, gure 
betebeharra interes 

orokorra zaintzea da, 
eta askotan hori interes 

partikularren baten 
aurka joan daiteke”

“Urte luzez zinegotzia 
izan naiz, baina egia da 
alkatearen erantzukizuna 
askoz ere handiagoa 
dela”

https://irunero.eus/martxan-da-cristina-laborda-buru-duen-udal-gobernu-berria/
https://irunero.eus/jose-antonio-santanok-alkate-kargua-utzi-zuen-atzo-arratsaldean/
https://irunero.eus/cristina-labordak-2024aren-balorazioa-egin-du-bere-lehen-urtea-alkate-gisa/ 


18 19IruneroELKARRIZKETA

hiria izateko apustua egin 
nahi dugu. Iragan erromatar 
garrantzitsua duen hiria 
gara, eta hilabete batzuk 
barru Oiasso museoaren parte 
izango diren termak irekiko 
dira.  Hilabete batzuk barru 
ere Irugurutzetako labeen lanak hasiko dira, hiriaren iragan 
meatzariari merezi duen lekua egiteko. Horretaz gain, laster 
CBAren bigarren fasearen irekiera espero dugu. Aipatutako 
lan hauek eta beste hainbat amaitzen doazen heinean, hiriko 
ekipamenduak nola hobetzen diren ikusiko dugu.

Hala ere, oraindik badira hirian hobetu beharreko gaiak, ezta?
Bai, horretarako 2025ean akordio berriak lortu beharko 
ditugu. Tentsionatutako eremuaren izendapenak datozen 
hiru urteetan babes ofizialeko mila etxebizitza eraikitzeko 
planteamenduarekin jarraitzeko aukera emango digu. 
Bestetik, Irunen beharrezkoa da errepide azpiegituren 
hobekuntza handia. Hegoaldeko Errondaren bigarren fasea 
eginda ez dagoenez, trafikoa hiri erdigunetik desbideratzeko 
aukerarik ez dago. Arazo handienak Behobiako ingurunean 
pilatzen dira, zoritxarrez gero eta gehiagotan, eta urteak 
daramatzagu hirian bide azpiegiturak hobetzeko beharra 
azpimarratzen. IAM pabiloiaren proiektuak ere aurrera 
egitea behar dugu, hiriarentzat garrantzitsua eta funtsezkoa 
baita. Hala ere,  2024an onartu ditugun akordioen jarraipena 
egitea garrantzitsua iruditzen zait, adibidez, Oinaurreko 
anbulatorioarekin, baina baita hiriko gainontzeko osasun 
azpiegiturekin, hobekuntza gehiago behar dira eta.  Era berean, 
trenbideen integraziorako hitzarmena akordio txikiagoetara 
eraman behar dugu, administrazio bakoitzak bere ardura hartu 
dezan.

Etorkizunera begira lanean
Hiri bat gobernatzeko, orainaldiaz gain, etorkizun luzeari ere 
erreparatu behar zaio, ezta? 
Bai eta horren adibide da aurten San Migel Anaka inguruneko 
obren hasiera ikusiko dugula. Horrek erakusten du egunerokoan 
hiriaren etorkizunari eragingo dioten erabakiak hartu behar 
direla. Herritarrek orain dituzten beharrei erantzun behar 
diezu, logikoki, baina planifikazioa beharrezko da, batez ere 

hiri plangintzan eta maila 
ekonomikoan. Beti esaten 
digute asko hitz egiten dugula 
eraldaketa urbanistikoaren 
zatiaz, baina eraldaketa 
ekonomikoak ere badu bere 
garrantzia. Hain zuzen ere, 
Aduana zaharreko obrekin 

hasi dugun hiri barrutiaren eraldaketa. Alegia, eraikin hori 
ekintzailetzarako, berrikuntzarako eta prestakuntzarako 
eraikina izatea nahi da. Horrela, hirira industria berriak ekartzea 
eta ekonomia dibertsifikatzea lortuko dugu. Izan ere, funtsezko 
beste helburuetako bat langabeziaren jaitsiera eta biztanleriaren 
hazkundea lortzea da, bizitzeko eta lan egiteko hiria izan nahi 
dugulako. 

Azkenik, nola ikusi nahiko zenuke Irun agintaldia amaitzean?
Nire ustez, orain herritarren arazoak konpontzea da 
garrantzitsuena. Hau alkate gisa dudan helburuetako bat da, 
politikak herritarrei irtenbideak eman behar dizkiela uste dut 
eta,  liskarrerako arrazoi bat izan beharrean; aitzitik, egungo 
egoera hobetzeko lan egin behar dugu. Horretarako, anbizioa 
izan behar da. Niretzat Irun da munduko hiririk onena eta hura 
eraikitzen eta mapan merezi duen tokian kokatzeko lanean 
jarraitu behar dugu. Irun mugako hiria da, baina baita ingurune 
zabalago bateko hiriburua ere. Irun ez da beste hiri soil bat. 
Beti esaten dugu Gipuzkoako beste hiri bat dela, eta uste dut 
hori izan behar dela balantzea, oinak lurrean eduki behar 
direla herritarrek orain dituzten arazoei irtenbidea emateko. 

Baina begirada luze hori eta 
anbizio hori galdu gabe, Irun 
eraldatzen jarraitzeko eta 
irundar guztientzat eta gure 
hiria handitzen eta handitzen 
doazen pertsonentzat aukera 
hiria izaten jarraitzeko.

“Izan ere, funtsezko 
beste helburuetako bat 
langabeziaren jaitsiera 

eta biztanleriaren 
hazkundea lortzea da, 

bizitzeko eta lan egiteko 
hiria izan nahi dugulako”

“Niretzat Irun da 
munduko hiririk onena 
eta hura eraikitzen eta 

mapan merezi duen 
tokian kokatzeko lanean 

jarraitu behar dugu”

“Oso proiektu 
garrantzitsuak ditugu 
martxan eta hilabete 
gutxi barru emaitzak 
ikusiko ditugu, hainbat 
amaitzear baitaude”

https://www.irun.org/eu/

TXINGUDI IKASTOLAKO ARBELAREN 
MARRA INFINITUA

2024ko abenduan lortu dute ikastolatik igarotako 54 kideak lehen aldiz kontaktuan 
jartzea, eta, 56 urteren ondoren Txingudi Ikastolako laugarren promozio 

klandestinoaren elkarretaratzeak bereziki hunkitu ditu bildutako 43 ikasle ohiak, alegia 
1964an jaiotakoen promozioa. 

Garaiko Irungo ikastolako eta Hondarribiko ikastolako lau 
urteko bi gela klandestinoetatik abiatu ziren, eta bosgarren 
mailan elkartu eta OHOko zortzigarren maila bitarte elkarrekin 
egon ziren “Escuela Parroquial Nuestra Sra. del Juncal” 
izenarekin kamuflatuak.

Ordutik ez zuten askok elkarren berri eta hunkigarria izan 
zen 2024ko elkarretaratzea: bizirik dauden hainbat gurasoen 
hamaiketakoa, ikaskideen talde argazkia, bazkaria eta 
bazkalondo luze-luzea. 

Whatsappez eraiki dute garaiko argazkiz, ahots -mezuz, bideoz 
eta anekdotez urritik abendura bitarte asteroko kontakizunekin 
istorio amankomun bat, baltsan. 

Abenduko elkarretaratze handia iritsi zen azkenean! 
Guztion harridurarako garai hartako ume haien lehenbiziko 
andereñoetako bat bertaratu zen, Arantxa Arrese, garai haietan 
18 urteko neskatxa gaztea. Arantxa Arreserekin batera, gogoan 
zituzten, jakina, M. Jesus, Asentxi, Miren, M.Kruz, M.Karmen, 
eta gainerakoak ere bai. 

Hasierako Ikastola klandestino hura frankismo betean abiatu 
zen guraso batzuen ilusioari eta diruaren bermeari esker, eta 
komentuz komentu pasa ziren (Pasiotarrak, Egiluze, La Salle, 
Betharram) eta hainbat eta hainbat anekdota eta istorioz bete 
zituzten euren bizitza hazten joateko. 

Ongi gogoan zuten La Salleko Uranzu agertokiko ikuskizuna 
(Dominike nike nike!) eta Ikastola ibiltari horietako arbel 
klandestino berezia. Arbel osoa andereñoak zirrimarratzen zuen 
eta ilusioz beteriko marra infinitu hura gelditu zaie denei gogo-
oroimenean. 

56 urteren ondoren, 60 urte beteak dituzte eta une egokian egin 
dute elkarretaratze berezi hau, aurretik beste elkarretaratze 
batzuk egin badituzte ere. Tamalez gutxi batzuk ezin izan dute 
elkartu, baina gehienak hor ziren, fisikoki ez bazen birtualki 
gutxienez, bat Australiatik eta beste bat Bartzelonatik. 

Oraingoz azken kapitulua idatzi dute elkarrekin, guztion 
ganbaretako aletxoak batuz. Gertakizun pertsonalak, argazkiak 
eta ikasmaterial historikoak (Xabiertxo) partekatu dituzte 
Whatsappez. Baita sekretu polit bat ere: Zurea gordea daukazu?

Emozio handiz, mila istorio eta anekdota kontatu dizkidate 
aurrez aurre Kontxi Goikoetxeak eta Erramun Martiarenak. 

2024ko Eguberrietan oroitzapen goxoak piztu ditu Sargia 
parkean egindako naximendu bizi hark.

Arbel klandestino haren marra infinituak jarraitzen du denen 
bihotzetan. 

Ainara Maia

Teknologiaren erabilera egokia bultzatu nahi duten 
guraso taldeak saretzen hasi dira Altxa Burua 
egitasmoaren izenpean. Horretarako herri, eskola 
eta auzoetan elkartzen hasiak dira kezka bera 
partekatzen dutenak. Altxa Burua Gipuzkoa sarearen 
barnean biltzen dira hainbat hiri eta herrietan 
sorturiko taldeak, elkarri lagundu eta indarra egiteko.

Irunen ere mugimendura batu diren hainbat talde eratu dira, 
ikastetxeak ardatz hartuta. Nerea Gomez Toki Alaiko ikastetxeko 
taldearen kide da, Ainara Perez, berriz, Txingudi Ikastolakoa eta 
Miren González eta Olatz Albizu Eguzkitza ikastetxekoak. Ainara 
Gómezek azaldu duenez, proiektua Tolosan sortu zen eta emaitza 
positiboak ikusita, beste lekuetara zabaldu da. Miren Gómezek 
azaldu duenez, “konturatu ginen Irungo eskola guztietan 
baginela gai honekin kezkatutako gurasoak eta taldeka antolatzea 
erabaki genuen”. Olatz Albizuren hitzetan, “gure planteamendua 
oso lokala da, gure haurrak inguruan dituztenekin harremantzen 
baitira”, baina hala ere atzetik Altxa Burua bezalako proiektu 
baten babesa izatea oso lagungarria dela onartu du. 

Egitasmoaren helburuetako bat beren seme-alabei 
Interneterako sarrera duten gailuak emateko adina atzeratzea 
da. Horretarako, lanketak bakarka egin beharrean, sarean 
antolatu dira bidea errazteko. Miren Gómezek azaldu duenez, 
“talde handiago baten parte zarenean lasaitzen zara, jada 
ez zaudelako bakarrik eta indarra egitea errazagoa da”. 
Horretaz gain, Nerea Gómezek aipatu duenez, oraindik 
arazoaz kontziente ez diren gurasoei egoeraz eta arriskuez 
ohartarazteko lanean dabiltza. Ainara Pérezek azaldu duenez, 
arazoak ez du adin zehatzik: “nire semeak haur hezkuntzan 
daude oraindik eta bertako gurasoek urrutiegi ikusten dute gaia, 
baina ez da hala”. 

Adina atzeratzeaz gainera, heziketa teknologikoa jaso eta 
ematearen garrantzia azpimarratzen dute. Izan ere, arazoa ez 
da amaitzen gazteei mugikorra ematearekin, ondo erabiltzen 
erakutsi behar zaie eta. Gainera, gailu mugikorren erabilera 
apropos  hori  zabaltzeko helduen eredua beharrezkoa da, 
haurrentzat eredugarri diren aldetik. Horretaz gain, eskolak 
telefono mugikorrik gabeko arnasgune bihurtu nahi dituzte, 
irakasleak ere haurrentzako eredu baitira. 

Bidearen hasieran
Irungo ikastetxeetako talde bakoitza fase ezberdin batean dago. 
Batzuk aurreratuago doaz eta besteak, berriz, gaia lantzen 
hasiberriak dira. Orokorrean, egitasmoa ezagutarazteko 
ekintzak antolatu dituzte orain arte: gurasoentzako 
prestakuntza hitzaldiak,  eskolan galdetegiak zabaldu dituzte, 
talde eragileak sortu dira, WhatsApp eta Telegram taldeak sortu 
dituzte informazioa zabaltzeko, etab.. Etorkizunean Irungo 
Udalaren inplikazioa ere beharko dutela aurreikusten dute, 
egitasmoa hiri osora zabaldu ahal izateko. 

Egitasmoan inplikatutako lau ama hauek adierazi dutenez, 
oinarrizko informazio guztia Altxaburua.eus webgunean jasoa 
dago eta bertan aurkitu daiteke Irungo taldeekin harremanetan 
jartzeko bideen inguruko informazioa. 

ALTXA BURUA: MUGIKORREN 
PANTAILATIK URRUNDU NAHI DEN  

SARETZEA

TEKNOLOGIAREN ERABILERA EGOKIA

WWW.ALTXABURUA.EUS

HAINBAT TALDE DAUDE IRUNEN

https://irunero.eus/txingudi-ikastolako-ikasleak-irunen-animalien-alde-zer-egiten-den-ezagutzea-gustatu-zaigu/
https://irunero.eus/2-300-ikaslek-ekin-diote-irunen-ikasturte-berriari/ 
https://irunero.eus/txingudi-ikastolak-50-urte-bete-ditu/
https://irunero.eus/ainara-maia-idazleak-oroiminezko-igandeak-liburua-aurkeztuko-du-ostiralean-irunen/
https://irunero.eus/alaikiro-guraso-elkarteak-helduak-teknologia-eta-seme-alabak-hitzaldia-antolatu-du-biharko/ 
https://irunero.eus/gurasoentzako-aholkularitza-eta-kuadrisex-zerbitzuen-bitartez-martxan-da-asexora-t/
https://irunero.eus/ikasiz-proiektuak-lehen-mugikorra-izatear-dauden-gazteen-familientzako-aholkuak-emango-ditu-irunen/ 
http://www.altxaburua.eus

2025eko otsailaPUBLI-ERREPORTAJEA

1)  

Behinola elkar topatu zuten, 

izango zen abuztua; 

eta segidan azaleratu 

elkarrekiko gustua. 

Batak pauso bat aurrera eta 

eskatu zion eskua; 

besteak baietz erantzun zion, 

ontzat hartuta jestua. 

Bikote bat adostua, 

erabat amorostua, 

euren arteko harremana zen 

eroa bezain estua; 

eta, hain zuzen, horren froga da 

egin zuten apustua.

2)  

“Nik betirako maitatuko haut” 

belarrira xuxurlatu, 

“Bai zera! Noizbait aspertuko haiz!” 

natural batez ukatu. 

Apustua nork aipatu zuen 

ezin dira gogoratu. 

Azkenerako ideiarekin 

ausartu ziren ausartu. 

Tratua beti da tratu, 

eta horrela finkatu: 

batak betiko haustearena 

bazuen deliberatu, 

gero bestea oporretara 

behar zuen gonbidatu.

3)  

Helmuga ere adostu zuten: 

Parisera, alafede! 

Ironikoa irudituta, 

hura aukeratu trebe. 

Harremanaren kudeaketan, 

zer indar eta botere! 

Ez zuten uste hein horretara 

ailegatzerik batere. 

Bukaerak, mendez mende, 

zeinen gogorrak, halere! 

Eta beraiek kontu hutsal bat 

bihurtzea zuten xede, 

edo agian ez zuten uste 

gertatzen ahal zenik ere.

4)  

Hasierako emari hura, 

ordea, behin zen agortu; 

beste bide bat hobea zela, 

bati zitzaionez otu. 

Apustu hura zela medio, 

zenbatetan zen harrotu? 

Eta momentu horretan dudak 

harengan ziren errotu. 

Amai on bat nola lortu? 

Hari denak nola lotu? 

Bere burua bera deitzera 

azkenean derrigortu: 

“Parisera noiz joan nahi duzu? 

Bidaia hau nire kontu.”

5)  

Bere partea kunplitu zuen, 

ez zen horretan koldarra, 

ahal bezain ongi borobiltzeko 

harreman haren hondarra. 

Aireportura ailegatu zen, 

oso garaiz, tirri-tarra; 

“Etorriko al zara zu ere?” 

bere zalantza bakarra. 

Jada zen ilunabarra. 

Jo ote zion adarra? 

Hegazkina ja airatu zela 

jasoa zuen oharra, 

eta garrasi bat bota zuen: 

“Zeinen irabazle txarra!”

6)  

Hainbeste urtez batera eta 

ez zuen espero hala, 

ez azaltzerik, eta beheraino 

jaitsi zitzaion morala. 

Eta halako batean urrun 

ikusi zuen itzala; 

berandu baina han etorri zen, 

irribarrea zabala. 

“Jada galdu dugu, ala? 

Baina etorri naiz, ala!” 

Besarkada bat eman elkarri, 

garai zaharretan bezala, 

gero gertatu zena bakoitzak 

imajinatu dezala.

APUSTUA
Doinua: Azken urteetan gure herrian 

Egilea: Iker Altuna Albisu

Gurutzegrama: Osasuna eta ongizatea

Horizontal 
4- Gorputzaren erresistentzia eta bihotzaren indarra lantzen 
dituen ariketa mota. 
5-Arnasten dugun airearen gas nagusietako bat, bizitzarako 
funtsezkoa. 
6-Gorputza eta burua berritzeko eta indarrak 
berreskuratzeko beharrezko unea.

Bertikal 
1- Burua lasaitzeko eta kontzentrazioa hobetzeko teknika. 
2- Kirola edo ariketa egiteko prestatutako instalazioa. 
3- Gorputza aktibo mantentzeko eta osasuna hobetzeko 
jarduera fisikoa.

6 Hitz: Itsasoko animaliak

- Balea 
- Izurde 

- Marrazo 
- Olagarro 

- Karramarro 
- Muskuilu

“GU GEU – ASÍ SOMOS” ARGAZKI 
ERAKUSKETA IBILTARIAK BERE 

IBILBIDEA AMAITU DU

2024ko apirilean aurkeztu zen Caser Residencial Anakan, eta 
bertan lehen aldiz erakutsi zitzaien protagonistei eta zentroko 
egoiliarrei beren egunerokotasuna argazkitan. Guztira 8 espazio 
desberdinetan jarri da ikusgai:  The Museum food and drinks 
(Oiasso taberna), Real Unión taberna, Restaurante Fuenterrabía 
jatetxea, Bodegón Sotero, Palmera Montero Gunea, Kabigorri 
Bidasoaldeko Ateneoa eta Mendibil Merkataritza Zentroa.

Erakusketaren balantzea ezin positiboagoa da, helburu nagusia 
zentroan bizi diren adinekoen egunerokotasuna ikusaraztea 
baitzen, eta espazio askok esan digute erakusketak ez duela 
soilik oso harrera ona izan, baizik eta jendea harritu egin dela 
argazkietan ateratako une asko ikusita: hondartzako bainuak, 
txangoak, kontzertu batez gozatzea, etab.

Caser Residencial elkartetik, eskerrik beroenak eman nahi 
dizkiegu proiektu txiki hau, hain ilusio handiz burutua, 
gune hauetan guztietan erakusteko aukera eman diguten 
espazio guztiei. Eta, jakina, gure egoiliarrei eta haien familiei, 
erakusketa honen eta gure egunerokoaren protagonista gisa.

Joan den urtarrilaren 9an, “Gu geu – Así somos” argazki-erakusketa ibiltariak bere 
ibilbidea amaitu zuen.

https://irunero.eus/caser-residencial-anakako-egoiliarrek-staidum-gal-bisitatu-dute-gogoratze-tailerren-barruan/
https://irunero.eus/caser-residencialek-oroimen-tailerrak-eskainiko-ditu-real-union-klubeko-beteranoen-elkartearen-bitartez/
https://irunero.eus/kabigorrik-caser-residencial-anakako-erabiltzaileek-sortutako-gu-geu-argazki-erakusketa-hartuko-du/
https://irunero.eus/kabigorrik-caser-residencial-anakako-erabiltzaileek-sortutako-gu-geu-argazki-erakusketa-hartuko-du/
https://irunero.eus/gu-geu-asi-somos-argazki-erakusketa-ibiltaria/

ERROIBIDE, DENBORALDIAK 
DAKARTZAN ERRONKEI 

ERASOTZEKO ESTRATEGIEN BILA
Hilabete batzuk pasatu dira Erroibide klubak denboraldi berriari ekin zionetik. Behin 

taldeak osatuta, jokaldiak findu eta denboraldiko helburuak betetzeko bidean 
daude saskibaloi kluba osatzen duten taldeak. Ana Iturria Klubeko lehendakariaz 

gainera, Ander Sada eta Iratz Udaeta, senior taldeetako jokalariek ere denboraldiaren 
hasieraren errepasoan parte hartu dute. 

Nola hasi duzue 2024-2025 denboraldia klubean?
Ana: Aurtengo denboraldiaren hasiera oso ona izan da. Aurten 
nesken senior taldea batu dugu gure taldeetara, 11 jokalarirekin. 
Horretaz gain, eskolako kirolariak ere badauzkagu, oraindik 
entrenatzen dabiltzanak, baina lehiatzen hasteko desiratzen 
daudenak. Guztira, ia 200 neska-mutiko dauzkagu orain gure 
klubean. 

Horietako batzuk jada lehian dabiltza, eskolakoak izan ezik, 
ezta?
Ana: Hori da, denak federatuak egon arren, baita neska-mutiko 
txikienak ere. Uste dut hilabete honetan hasiko direla txikienak 
partiduekin. Gure helburua jokalari guztiek saskibaloian jokatuz 
ondo pasatzea da eta elkarrekin ondo egotea, beraz, hori lortu 
dugula esango nuke. 

Etorkizuna bermatzeko, harrobiari garrantzi handia ematen 
diozue, lehendik ere adierazi izan duzuenez.
Ana: Hain zuzen ere, seniorrak aurretik infantilak izan dira, 
Ander bezala. Beraz, ordezkapen hori gertatzea gauza naturala 
izan behar du, entrenatzaileak ere behar ditugulako eta gaur 
egun zaila da boluntarioak lortzea. Bere denbora eskaintzeko 
prest dagoen jendea topatzen dugunean, hori konpentsatzen 
saiatu behar dugu behintzat. Horregatik, garrantzi handia 
ematen diogu klubeko kirolariek elkar erakusteari eta 
laguntzeari, nahiz eta, noski, guk gainbegiratu. 

Hainbeste jokalari izanda, nola antolatzen dituzue 
entrenamenduak?
Ana: Sergio, klubeko koordinatzailea, talde eta entrenamenduen 
antolaketaz arduratzen da. 

Senior mailako emakumeen kasuan, zenbat jokalari zarete 
aurten?
Iratz: Gure taldean 11 gara, baina egia da hau gure lehen urtea 
dela, iaz ez baitzegoen emakume talderik, beraz, hasieratik hasi 
behar izan dugu. Hortaz, helburu zehatzik gabe hasi gara, ez 
baikinen gure artean ezagutzen. Orain arte gure artean gustura 
ibili gara eta emaitzek ere lagundu digute. Bigarren fasean hasi 
gara, beraz, ezin gara kexatu.  

Talde berria sortzeak zailtasun handiak dituen arren, nola 
moldatu zarete taldea ondo bideratzeko?
Iratz: Saskibaloian elkarlana eta elkar ulertzea garrantzitsua da 
eta egia da hasierak ez direla errazak. Pixkanaka lan egin dugu 

bakoitzak nola jolasten duen 
jakin arte, beraz, gure arteko 
elkartasuna lortzeko lan egin 
dugu. Hori ere emaitzetan 
islatu da, taldea hobeto 
dagoela erakutsiz.  

Behin hori lortuta, 
denboraldirako beste 
helbururik finkatu duzue?
Iratz: Hasieratik, noski, ahalik 
eta maila altuenera iristea 
zen gure helburua. Oraintxe 

hirugarrenak gara, beraz, esan dezakegu gure helburua betetzen 
ari garela. Orain arte bezala jarraitu nahi dugu, goiko aldean, 
bigarren fasean lehiakorrak izateko. Badakigu bigarren fasea 
askoz zailagoa izango dela eta bertan ikusiko dugu gure lanketa 
ona izan den edo ez. 

Helburu horiek lortzeko, bada bereziki hobetu edo landu 
beharreko zerbait?
Iratz: Atakea defentsa baino gehiago landu behar dugula uste 
dut. Horretarako, gure arteko elkarlana sustatu behar dugu, 
elkar ulertzeko. 

Senior mailako gizonen kasuan, nola hasi duzue zuek 
denboraldia?
Ander: Beno, hasiera gutxi gorabeherakoa izan da. Beraz, 
aurten gure helburua maila mantentzea izango da. Taldean oso 
jokalari ezberdinak dauzkagu, oso gazteak eta baita bertan urte 
asko daramatzagunak ere. Hala eta guztiz, gutxi gara, aurten 8 
baikara bakarrik. Behar bezala borrokatuz gero, mailari eustea 
lortuko dugula uste dugu. 

Zuen kasuan ere elkarlaguntza funtsezkoa izango da taldea 
orekatzeko, ezta?
Ander: Bai, bestela erabat kaotikoa izango litzateke. Gure 
entrenatzaileak gurekin batera jokatzen du, beraz, ez da erraza 
eta hor jokalari beteranoek paper garrantzitsua dugu. Jakitun 
gara urte osoan zehar berari lagundu beharko diogula, elkarlana 
ezinezkoa izango baita bestela. Gazteekin ere hitz egina dugu, 
honetan urte gehiago eramateagatik ez garela beraiek baino 
hobeak, eta hori ia egunero aipatzen dugun kontua da. 

Beraz, jokalari gehiago beharko dituzue senior mailetan?
Ander: Gure kasuan, Erroibidek 3 talde ditu senior mailan 
eta denboraldi hasieran erabaki genuen talde hauek mailaren 
arabera banatzea. Zortziko talde hau sortu genuen pareko 
mailako jokalariak ginelakoan, beraz, horregatik 8 gara eta 
ez gehiago. Hala ere, bigarren taldeko jokalariek ere gurekin 
entrenatu ohi dute, badaezpada. Horretaz gain, horietako 
jokalari bat edo bik ia partidu guztietan entrenatu ohi dute 
gurekin. 

Nola joan dira orain arteko partiduak?
Ander: Denboraldia nahiko galduta hasi genuen, batez ere lehen 
bi edo hiru partiduetan. Elkarrizketa asko izan ostean, uste dut 
gure estiloa aurkitu genuela. Gure nortasuna aurkituta, hor 
goaz eta orain falta zaiguna egonkortzea da. Talde bezala gure 
intentsitatea aurkitu behar dugula uste dut. Defentsa aldetik 
nahiko ondo gaude, baina neskei gertatzen zaien bezala, erasoan 
dugu arazo handiena. Pixkanaka, ordea, gure bidea aurkitzen ari 
gara. Hala ere, oraindik lan handia dugu aurretik. 

Denboraldia bukatu aurretik, zer landu nahiko zenukete?
Ander: Erasoan gure identitatea aurkitzea lortzen badugu, oso 
pozik egongo nintzateke.  
Iratz: Guk ere antzeko zerbait bilatzen dugu. Eraso kontuak 
gehiago landu behar ditugu, gero eta akats gutxiago 
egiteko. Horrela, taldeak asko hobetuko lukeela uste dut eta 
aurrerapauso handia emango genukeela.  
Ana: Guretzako pozgarriena izango litzateke talde eta taldekide 
guztiak ondo izatea. Nahiz eta 
emaitzak garrantzitsuak izan, 
guretzat inportanteena da 
denok elkarrekin kirol honetaz 
disfrutatzea. Hori da gure 
helburu nagusia eta horregatik 
lanean jarraituko dugu. 

“Guztira, ia 200 neska-
mutiko dauzkagu orain 

gure klubean” 
Ana Iturria, Erroibide 

klubeko lehendakaria

“Atakea defentsa baino 
gehiago landu behar 

dugula uste dut” 
Iratz Udaeta, Erroibideko 

senior jokalaria

“Behar bezala borrokatuz 
gero, mailari eustea 
lortuko dugula uste 
dugu”
Ander Sada, Erroibideko 
senior jokalaria

https://www.instagram.com/erroibide/ 
https://irunero.eus/erroibidek-lehen-taldeko-maila-eta-abiadura-handitu-nahi-ditu-denboraldiaren-bigarren-zatira-begira/
https://irunero.eus/erroibidek-3x3-saskibaloi-txapelketa-antolatu-du-sanmartzialetako-egitarauaren-barnean/


26 27KIROLAKIrunero

KIROLAK

Bidasoa XXI klubak lorpen garrantzitsu batekin hasi du denboraldi berria. Izan ere, klubeko 
senior mailako kirolariek Ohorezko Dibisiora itzultzea lortu dute. Espainiako Kopan mutilek 
lehen postua lortu dute eta neskek bigarrena. Oskitz Aguilar Bidasoa XXIeko entrenatzailea 

da eta klubak azkenaldian eskuratutako lorpenen balorazioa egin digu. 

Klubeko taldeak Ohorezko mailara igotzearekin pozik egongo 
zarete, ezta?
Bai, oso pozik. Azken batean, ohorezko mailara igotzeko ideia 
hori buruan bueltaka genuen. Neskak joan den urtean jaitsi 
ziren, baina mutilek urte gehiago zeramatzaten lehenengo 
mailan. Aurten talde lehiakorrak osatzea lortu dugu, mailaz igo 
ahal izateko. 

Espainiako Kopan lortu zenuten hori?
Bai, hori da. Jendeak txapelketa hori nolakoa den uler dezan, 
nik askotan futbolarekin alderatzen dut, futboleko Liga bezala 
funtzionatzen du eta. Igeriketaren kasuan, futbolean partiduak 
jardunaldika antolatzen diren bitartean, gu probaka antolatzen 
gara. Proba bakoitzak bere puntuak ditu. Txapelketan lortutako 
postuaren arabera, puntu gehiago edo gutxiago lortzen dituzu. 
Txapelketaren amaieran talde guztiek lortutako puntuen batura 
egiten da eta horrela lortzen da azken sailkapena. 

Mutilek lehen postua lortu zuten eta neskek berriz, bigarrena, 
ezta?
Hori da. Mutilak lehenengoak izan ziren, beraz, zuzenean igo 
ziren Ohorezko Mailara. Egia esan, txapelketa oso ona egin 
zuten. Lehiaren hasieratik sailkapenean lehenengoak izan ziren, 
eta tarte batez bigarrenak gehiago hurbildu zitzaizkien arren, 
berriro beharrezko aldea mantentzea lortu zuten. 

Nesken kasuan, antzekoa izan zen, baina haiek hirugarrenekin 
borroka estuagoa izan zuten. Arazo nagusia izan zen Bidasoa 
XXIeko emakumezkoen taldea errelebo batean deskalifikatua 
izan zela eta hori gertatu ez balitz lehenengoak izateko aukerak 
zituztela. Dena den, azkenean mailaz igotzea lortu zuten beraiek 

ere. 

Denboraldia berri on honekin 
hasteaz gain, zein beste 
lehiaketatan parte hartu 
duzue?

Abenduan maila absolutuko Espainiako Txapelketa izan genuen. 
Txapelketa hori maila indibidualean jokatzen da, ez taldeka. 
Bertan gure igerilariak oso ondo aritu ziren, askok denborak 
hobetzea lortu baitzuten. Egia esan, ez da urteko txapelketa 
errazena izaten, denboraldia hasi eta gutxira egiten baita. 
Gainera, igerileku motzean egiten da eta klubean Donostian 
igerileku luzean entrenatzera ohitua dagoen jende asko dugu. 

Eta horren ostean, zeintzuk izango dira hurrengo lehiaketak?
Orain otsailean Euskal Autonomia Erkidegoko Federazioarekin 
Espainiako Txapelketa izango dugu kimu, haur eta juniorrekin. 
Gero, Euskadi mailan, Euskadiko Txapelketa ere izango dugu. 
Martxoan Espainiako Openean parte hartuko dute absolutu eta 
juniorrek. Haurrek berriz, Espainiako Txapelketa izango dute. 
Horren ostean, udako denboraldia hasiko genuke. 

Gaur egun zenbat igerilari dituzue klubean?
Aurtengo denboraldian 200 kirolaritik gora dauzkagu gurekin 
klubean igerian. Oso kirol ezaguna ez den arren, zifra hori ez 

dago gaizki. Egia da, kirol honetan hasi nahi duten haurrak 
lortzea zaila dela, baina pixkanaka hori lortzeko lanean ari gara. 

Aste Santu inguruan kontzentrazio bereziak antolatu ohi 
dituzue. Aurten ere horrelakorik egingo duzue?
Bai. Aurten, beti egiten dugun bezala, kimuekin eta haurrekin 
Benidormera joango gara bederatzi egunez. Juniorrak eta 
absolutuak berriz, Llanesera joaten dira 9 egunez. Horrelako 
kontzentrazioak oso garrantzitsuak dira, kirol helburuak 
lantzeaz gain, klubean laguntasuna bezalako balioak jorratzeko. 
Ni kimuekin eta haurrekin Benidormera joan ohi naiz eta 
iritsi bezain laster egiten dugun lehenengo gauza mugikorrak 
kentzea da. Gauean ordu batez itzultzen diegu, baina egun osoa 
mugikorrik gabe pasatzen dute. Goiz eta arratsaldez entrenatzen 
dugu. Behin entrenamenduak amaituta, eguraldi ona egiten 
badu, hondartzara joaten gara. Bestela, eskola batean lo egiten 
dugunez, bertan mahai teniseko, teniseko eta futboleko zelaiak 
dituzte. 

Ohorezko Mailarako igoeraz gain, zeintzuk dira aurtengo 
denboraldirako dituzuen beste helburuak?
Hemendik aurrera helburuak pertsonalak dira. Beraz, igerilari 
bakoitzak bereak ditu, hau da, Euskadiko edo Espainiako 
Txapelketara joan ahal izatea, finalerako sailkatzea edo domina 
lortzea. Niretzat, entrenatzaile bezala, igerilariek disfrutatzea 

“Niretzat, entrenatzaile 
bezala, igerilariek 

disfrutatzea eta beren 
denborak hobetzea da 

helburua”

eta beren denborak hobetzea 
da helburua. Esango nuke 
gaur egun klubean Espainiako 
mailan finalera iristeko 
aukerak dauzkaten hainbat kirolari dauzkagula. Junior absolutu 
mailan Asier Iguiñiz daukagu, baita Petra Bisa eta Amaia 
Cendoya. Kimuetan eta haurretan berriz, aurreko urtean domina 
lortu zutenak aurten nola ibiliko diren ikusi beharko dugu. 
Azken hauek adin txikikoak izanda, apur bat zailago izango 
dute, baina ikusiko dugu noraino iristen diren. Egia da nik igeri 
egiten nuen garaiko kluba bestelakoa zela, horren ostean urte 
makalagoak izan dira, baina berriro egoera irauli eta uste dut 
kluba indarberritzen ari dela. 

Helburu horiei begira, nola antolatzen dituzue 
entrenamenduak?
Entrenamenduak kirolarien adinaren arabera antolatzen 
dira, hazten doazen heinean ordu gehiago sartzen baitituzte 
uretan. Horrela, astelehenetik larunbatera egiten ditugu 
entrenamenduak. Bidasoa XXI kluba oso zabaldua dagoenez, 
Irun, Hondarribi eta Oarsoaldeko kirolariak dauzkagu. 
Larunbatetan kirolari horiek guztiak elkartzen ahalegintzen 
gara, bakoitzak bere adineko taldea ezagutu eta harremantzeko 
aukera izan dezaten. 

“Aurten talde lehiakorrak 
osatzea lortu dugu, 
mailaz igo ahal izateko”

KIROLAK

OHOREZKO MAILARA ITZULI DIRA 
BIDASOA XXI KLUBEKO SENIOR 

MAILAKO IGERILARIAK

https://www.bidasoa21.org/?lang=eu 
https://irunero.eus/bidasoa-xxieko-neska-mutilak-ohorezko-mailara-itzuli-dira/
https://irunero.eus/16-garaipen-utzi-ditu-irun-hiria-igeriketa-txapelketak/
https://irunero.eus/19-garaipen-lortu-dituzte-bidasoa-klubeko-igerilariek-kimuen-teknifikazio-sarian/

Adriana Marquiegui, ballet dantzaria:

Adriana Marquiegui dantzan bizi da, balletarekiko duen zaletasunak mugituta. 15 
urterekin, ballet-eskola ospetsuetako ikastaroetan eta lehiaketa garrantzitsuetan 

parte hartu du, emaitza handiekin. Orain dela bi hilabete, ordea, lotailu gurutzatuaren 
hausturak bidean eten bat egitera behartu du. Dena den, Adriana Marquieguik argi du 
lesioak ez dizkiola bere ametsak zapuztuko eta lanean gogor jarraituko duela, egunen 

batean balleteko dantzari profesional bihurtzeko ametsa bete ahal izateko.

Noiz eta nola hasi zinen ballet eskolak jasotzen?
Ba ni txikitatik hasi nintzen, bost urterekin edo. Hamar urte 
daramatzat dantzan eta arrebarengatik hasi nintzen, berak 
hasi nahi zuelako eta nik dena berak bezala egiten nuelako. 
Orduan berarengatik hasi nintzen eta maitemindu egin nintzen. 
Beti, hasieratik jakin nuen hau niretzat zela. Ez dakit zergatik. 
Bat-batean oso gogoko nuen zerbaitetan bihurtu zen eta grina 
horrek oso urrutira eraman nau. 

Eta zure pasioa garatzeko, nola trebatu zara orain arte?
Ba hasieratik Amaia Leizaren eskolak jasotzen hasi nintzen 
eta orain Basque Ballerinan dantzatzen dut berarekin. Irakasle 
bikaina iruditzen zait. Gauza asko erakutsi dizkigu, ez bakarrik 
balletarekin loturikoak, baizik eta bizitzarenak oro har. Ezin dut 
gehiago eskertu erakutsi digun guztia. 

Horretarako, zure prestakuntza hemendik kanpo ere zabaltzen 
jarraitu duzu, ezta?
Bai, egia esan. Zorte handia izan dut Londresko Royal Ballet 
Schoolera zazpi aldiz joan ahal izan naizelako. Eta gero, urte 
batzuk geroago, udako 3 ikastaro egin ditut Parisko L’École de 
Danse de L’opéra eskolan. Gainera, aurten ere bertako udako 
ikastaroan parte hartzeko gonbidatu naute berriro. 

Lorpen horiei esker, ate asko irekiko zitzaizkizun, noski.
Bai, eta ez hori bakarrik, joan garen eta parte hartu dugun 

lehiaketa guztietarako 
sarbidea eman dit. Gauza 
batek bestera eramaten zaitu 
eta, azkenean, horrekin 
guztiarekin asko ikasten da, 
eta oso urrutira iristen zara.

Balleteko dantzari ona izateko, txikitatik dantzatzen ikastea 
beharrezkoa dela uste duzu?
Tira, bai, egia esan, bai, batez ere neska izanda, puntetan ondo 
lan egiteko teknika perfektua behar duzulako eta akatsik ez 
egiteko.

Balleta esan ohi den bezain sakrifikatua dela esango zenuke?
Ea, bai, jendeak uste du oso sakrifikatua dela, eta hala da 
egunero ordu asko direlako, baina azkenean gustatzen zaizun 
zerbait bada, askoz errazagoa da dena. Nire kasuan, nik egunero 
gogo handia dut dantzarako, eta horrek lanean jarraitzen 
laguntzen dit.

Zer gustatzen zaizu gehien balletetik?
Egia esan, ez dakit, dena esango nizuke. Dantzatzen dudan 
bitartean naizen bezalakoa sentitzen naiz. Balletak badu zerbait 
berezia, hegan egingo banu bezala sentiarazten nauena. Ez dakit 
nola azaldu.

Orain arte, zein izan da zure lorpenik handiena edo gehien 
gozatu duzun esperientzia, eta zergatik?
Beno, egia esan, egin ditudan ikastaro guztiak harrigarriak izan 
dira. Prix de Lausanneren Europako eta nazioarterako aurre-
hautaketan parte hartu dut. Bestetik, sarbide zuzena lortu nuen 
Royal Ballet Schooleko 2025eko udako ikastarorako. 2025eko 
Bartzelonako YAGPean finalista izan nintzen ere. Gainera, 
duela hilabete batzuk Parisko lehiaketan egon ginen eta zerbait 
harrigarria lortu genuen. Finalerako sailkatzeaz gainera, senior 
mailako 12. sailkatua izan nintzen eta hirugarren saria lortu 
nuen binako pausoan Jurgi Errandonearekin. Lorpen horri esker 
Estatu Batuetako Tampako YAGP 25eko munduko finalean parte 
hartzeko gonbidapena jaso genuen. 

Horra iristeko, nolakoa da balleteko dantzari baten errutina?
Egunero izaten ditugu ballet eskolak eta nik astero 24 eta 30 
ordu artean entseatzen dut. Horrez gain, batez ere ikasturte 
hasieran sarbide probak egiten ditugu, udako ikastaroetan parte 
hartzeko asmoz. Eta orain dantzaren hilabetea prestatzen ari 
gara, adibidez, Kontxako barra edo eskolen erakusketa bezalako 
ekitaldiekin. Gero, Basque Ballerinaren galan jarriko dugu 
arreta, eta ikastaroetan parte hartzeko ahaleginean jarraituko 
dugu, bai eta lortu ditugun gauza guztietarako prestatzen ere.

Lesioak dira horren guztiaren 
alderik negatiboena. Hain 
zuzen ere, orain egoera 
horretan zaude. Zer moduz 
doa zure susperraldia?
Ba duela bi hilabete lotailu 
gurutzatua hautsi nuen dantzan. Hasieran ez nekien hautsia 
nuenik, eta Bartzelonan lehiatu nintzen. Nire lesioaren berri 
izan bezain laster ebakuntza egin zidaten. Argi nuen berriro 
inoiz baino indartsuago itzuliko nintzela, eta horretan jarri nuen 
arreta, lesiotik suspertu eta dantzatzen jarraitzeko. 

Berriro dantzan hasten zarenean, zer helburu dituzu 
2025erako?
Orain egunerokoan zentratzen saiatzen ari naiz, pixkanaka eta 
ondo errekuperatzen saiatzeko. Horretarako belauna lantzen 
saiatzen naiz, ahalik eta azkarren ondo egon nadin. Apurka-
apurka, errekuperazioa nola doan ikusi beharko da.

Balletari dagokionez, zer amets geratzen zaizkizu betetzeko?
Beno, tira, amets handiak egin daitezke, eta nik gustura 
dantzatuko nuke konpainia handi batean. Hala ere, orain 
etorkizun hurbilean pentsatzen ari naiz, eta amets handi horiek 
lortzeko ahal dudan guztia hobetzen saiatzen.

Etorkizunean ikusten al duzu zeure burua balletean 
profesionalki aritzen?
Bai, gustatuko litzaidake eta txikitatik argi neukan. Beti esan 
nion Amaiari dantzaria izan nahi nuela. Oso gogorra izan arren, 
ahal dudan guztia egingo dut hori lortzeko.

“Nire kasuan, nik 
egunero gogo handia 

dut dantzarako, eta 
horrek lanean jarraitzen 

laguntzen dit”

“Orain egunerokoan 
zentratzen saiatzen 
ari naiz, pixkanaka eta 
ondo errekuperatzen 
saiatzeko”

“BALLETAK BADU ZERBAIT BEREZIA, 
HEGAN EGINGO BANU BEZALA 

SENTIARAZTEN NAUENA”

https://www.instagram.com/adri_ballerina/?hl=es
https://irunero.eus/dunboako-kanaleko-baranda-ballet-erakustaldirako-euskarri-izango-da-larunbatean/
https://irunero.eus/amaia-kzak-irungo-dantza-eskolako-ikasleen-ballet-jaialdia-hartuko-du-larunbatean/
https://www.basqueballerina.com/ 

Anari Alberdi abeslariak “Giza zarata” disko berriaren 
aurkezpena egingo du. Sarrerak 8 eurotan erosi daitezke 
internet bidez, turismo bulegoan edo emanaldiaren 
egunean bertan antzokiko leihatilan. 

Noiz: Otsailaren 2an, igandean. 
Non: Amaia Kultur Zentroan. 
Ordua: 20:00etan. 

Landarbaso Abesbatza eta Oinkari Dantza Taldearen 
emanaldia, Juan José Ocónek zuzendua. Ipuin musikal 
bat da, non musika instrumentala eta korala bertso 
kontatu eta kantatuekin elkartzen diren, euskal dantza 
folklorikoaren zertzeladekin antzeztua. 

Noiz: Otsailaren 9an, igandean.  
Non: Amaia Kultur Zentroan.  
Ordua: 17:00etan.  
Sarrera: Doan, gonbidapenarekin.

Zure Abenturaren Bila programaren barruan Izaskun 
Suberbiolak “Itsas zaintzaren abentura” saioa eskainiko 
du. Bidaia programa honetan, gonbidatuak bere bizipenak, 
esperientzia eta, azken batean, bidaiatzeko grina 
partekatzen ditu, betiere bere abenturaren irudiekin.

Noiz: Otsailaren 6an, ostegunean.  
Non: Amaia Kultur Zentroan. 
Ordua: 19:30ean.  
Sarrera: Doakoa, edukiera bete arte.

Zinema egokituko zinema saio laburra: “La rebelión de 
los cuentos”. Autismoaren espektroko trastornoak (TEA) 
dituzten haurrentzat egokitua, trailerrik eta iragarkirik 
gabe, altxatzeko leku lasaiarekin eta argi eta soinu 
suabearekin. 

Noiz: Otsailaren 23an, igandean.  
Non: Amaia Kultur Zentroan.  
Ordua: 17:00etan.  
Sarrera: Doan, gonbidapenarekin.

KONTZERTUA: ANARI HAURRENTZAKO OPERA: 
“TXORIMALOEN AMETSAK”

ZURE ABENTURAREN BILA ZINEMA EGOKITUA

Hauek dira 15-18 espazioak otsailerako proposatzen 
dituen ekintzak: 

Otsailaren 7an bizkotxo bat prestatzen ikasteko tailerra 
egingo dute. Otsailaren 15ean, berriz, dantza masterclass 
bat izango dute. Inauteriak direnez, otsailaren 22an 
Irungo Kauterak ikustera joango dira eta otsailaren 28an 
mozorro eguna antolatu dute. 

Hilabeteko programaketaren inguruan gehiago jakiteko: 
656794372 telefono zenbakian, konekta@irun.org helbide 
elektronikoan edota @gazteartean_irun Instagram 
kontuan.

Otsailaren 8an 17:30ean serigrafia tailerra egingo dute 
Martindozenea Gaztelekuan. Tailerra doakoa da eta 
parte hartu nahi dutenek beren kamiseta besterik ez dute 
eraman beharko.  

Izen emateak: Gaztelekuan bertan edo WhatsAppez 
(690706471), Instagramez (@gazteleku_martindozenea) 
edo emailez (gazteleku@irun.org) Plazak mugatuak dira.

16 eta 30 urte bitartean badituzu, ingurumenean interesa 
baduzu eta klima aldaketak egungo eta etorkizuneko 
gazteei nola eragiten dien kezkatzen bazaitu, hauxe da 
zure aukera.

Zu bezalako gazteak behar dira Ekoantsietateari buruzko 
Focus Group-ean parte hartzeko. Interesa baduzu, idatzi 
656794372 zenbakira edo konekta@irun.org helbidera.

Otsailaren 21ean 18:00etatik 20:00etara, hildako bizidun 
baten antzera karakterizatzen ikasteko doako tailer 
bat egingo dute Artiako Gaztelekuan. Efektu berezietan 
erabiltzen diren trikimailuak irakatsiko dira, mota 
desberdinetako zauriak modu ikaragarri errealistan 
nola egiten diren ere: ebakiak, erredurak, atzamarkak, 
balakadak, zauri kirurgikoak…

Izen-emateak eta informazio gehiago: Gaztelekuan 
bertan, Whatsappez (681 946 798) edo emailez 
(gazteleku_artia@irun.org).

15-18 ESPAZIOA

SERIGRAFIA TAILERRA

GAZTEEN EKOANTSIETATEA

GORE MAKILLAJE TAILERRA

2025eko otsaila

https://amaiakz.sacatuentrada.es/eu/entradas/numeradas/anari-1/3804341
https://www.irun.org/eu/agenda/ekintzak/14959-haurrentzako-opera-txorimaloen-ametsak  
https://www.irun.org/eu/agenda/ekintzak/14963-zure-abenturaren-bila-itsas-zaintzaren-abentura
https://www.irun.org/eu/agenda/ekintzak/14967-film-laburren-familiarteko-zinemaldia-la-rebelion-de-los-cuentos
https://www.irun.org/eu/gazteartean/zerbitzuak/gaztelekuak/15-18-urtekoentzako-espazioa
https://www.irun.org/eu/gazteartean/zerbitzuak/gaztelekuak/gazteleku-martindozenea-eu 
https://www.irun.org/es/gazteartean/servicios/gaztelekuak/gazteleku-artia



